
MOREKU KA GILEADA

 Gomme “Mantšiboa a mabotse” go bahlanka bohle ba
Kriste ba lego gona le ka lefaseng la seyalemoya. Ke

monyetla go nna go tla bošegong bjo, go bolela le batheeletši ba
bakaone ba.
2 Gomme ka mehla ke be ke ipoptšiša ke eng ke bego ke tla se
dira ge ke be ke se swere ka komikaneng, komiki, galase, bjalo
ka ge re ka e bitša, marothi a mabedi a Madi a kgonthe a Morena
Jesu. Ka mehla ke be ke gopola, “Ge nka fiwa monyetla woo, wa
go swara marothi a mabedi a Madi a kgonthe a Morena, ka fao
ke tla swarago ao go pelo ya ka, ka sepela ka go kokobela kudu,
le ka go nokologa, le go šetša kgato ye nngwe le ye nngwe, gore
ke se e wiše goba—goba go a tšholla ka tsela e ka ba efe.”
3 Eupša ka gona ge ke be ke nagana seo, bošegong bjo, ke na le
pele ga ka pele ga Morena, poreisi ye kgolwane go feta marothi
a mabedi a Madi a kgonthe a Morena wa rena, ke na le theko
ya Madi a Gagwe, batho ba Gagwe, bao A filego Madi a Gagwe
gore batho ba ba ke ba phele. Kafao O naganne kudu ka batho
go feta A dirile ka bophelo bja Gagwe Mong, O file bophelo
bja Gagwe gore batho ba Gagwe ba kgone go phela. Kafao ke
swere a, batheeletši ba ka bošegong bjo, ka go ditlhompho tše
kgolokgolo, gobane ke theko ya Madi a Morena.
4 Mantšiboa a go feta ke bile boteletšana go boleleng, gomme
ke be ke no otlela dimaele tše ntši, gomme ke be ke lapile, gomme
ke a nagana ke lapišitše batheeletši ba ka fa go tloga e ka ba iri
e tee ke boletšego, eupša lehono, ge yo mongwe a fetišitše theto
gore ba be ba thabile ba bile gone, ke ikwetše o ka re ke kolota
ditebogo go lena.
5 Gomme lebakana la go feta ke theeditše seyalemoya, go
mogaši, ke nyaka go mo leboga bakeng sa theto yela ya go
makatša yeo a e fetišitšego. Morena a go šegofatše, ngwanešu wa
ka.
6 Gomme ke duma gore seyalemoya se sengwe le se sengwe ka
United States se rwalemananeo boka a, le go gafela nako ya bona
go thero ya Ebangedi bjalo ka ge seteše se se dira. A nke se eme
go fihla Jesu a etla. Ke be ke se theeditše le mananeo a sona a
makaone, le ka fao ke lebogago seteše sa mohuta woo! Ge ke be
ke dula tikologong mo, nepo ya ka e be e tla bewa godimo ga
sona nako yohle. Gomme ke—ke ratamminowa Bokriste, gomme
ke—gomme ke rata mediro ya Modimo, le go kwa bahlanka ba
Modimo.
7 Bjale, go hlaganela thwi ka gare, gobane bošegong bjo re
ya go rapelela balwetši. Ge ke be ke etla godimo feela bjale ka
koloing, le go kwa Ngwanešu Hall a fetiša theto ye bjalo, ga ke

na maswanedi a theto yeo, eupša ditebogo go Ngwanešu Hall.
Eupša ge go ka ba selo e ka ba sefe se sebotse se hwetšwago ka
go motho e ka ba mang, e tla ba ka lebaka la Kriste, gobane re
palelwa ka mo go feletšego le go thoma, ga go selo se sebotse ka
go rena, ge go le e ka ba eng se sebotse, ke Modimo.
8 Gomme bošegong bjo bjale, pele re phetla morago matlakala
a Puku go hwetša sehlogo, ke tla rata go hlaloša se sengwe se
sennyane, seo se mabapi le go rapelela balwetši, gobane re ka no
be re sa le moyeng ge ke thoma mothalo wa thapelo.
9 Bjale, ga se nke, ka go mesepelo yohle ya lefase la ka, yeo
Morena a nthometšego e ka ba makga a mahlano go dikologa
lefase, ga se ka ke ka tsoge ka fodiša e ka ba mang. Ga ke
dumele gore moebangedi e ka ba mang yo mongwe o kile a fodiša
e ka ba mang, ga ke dumele gore go kile gwa ba ngaka, goba
sepetlele, goba seokobatši seo se kilego sa fodiša e ka ba mang,
ke a dumela gore Modimo ke Mofodiši. Dipesaleme 103 o rile,
“Ke nna Morena Yo a fodišago malwetši a lena ohle.”
10 Ge badiredi ba tleleima go ba bafodiši, gona ga se ba
lengwalo. Ge ngaka e tleleima go ba mofodiši, gabotse, nka se
mo nyake a šoma godimo ga ka, gobane go ne Mofodiši yo motee
feela, go bolela Kliniki ya Mayo le mafelo a mangwe a magolo a
dihlare, gomme yoo ke Modimo. Re na le dingaka, le dipetlele, le
dihlare, le go ya pele, tšeo ke di rolelago kefa gagolo le go rapela
letšatši ka letšatši bakeng sa katlego ya tšona, ke mafelo a go
fiwa ke Modimo, eupša ga a fodiše, ba no thuša tlhago, Modimo
ke Mofodiši.
11 Mohlala, ge ke robile letsogo la ka gomme ka ya go ngaka,
gomme ka re, “Ngaka, ke be ke kgotlakgotla koloi ya ka, ke robile
letsogo la ka, le fodiše thwi ka pela, mofodiši, gore ke kgone go
fetša go kgotlakgotla koloi ya ka.”
12 Ngaka a ka no ntebelela, gomme a re, “O hloka phodišo ya
monagano.” Yeo e tla ba therešo. Ngaka a ka kgona go bea letsogo
la ka, eupšaModimo o swanetše go le fodiša. Ngaka a ka no ntšha
lelanalenyane go tšwa go nna, goba sešo, goba sehloga tsoko se
sengwe, eupša Modimo o swanetše go fodiša lefelo. Modimo ke
Yena a nnoši Yo a kgonago go hlola, gomme disele di swanetše go
hlolwagape.
13 Ke dirile setatamente sa mohuta woo nako ye nngwe, gomme
go bile le monna morago ga fao o rile, “O hlaloša phenisilini
bjang?”
14 “Oo,” ke rile, “seo se bonolo kudu. Go no swana le go ba le
ntlo ya gago e tletše magotlo, gomme o ntšha mpholo wa legotlo.
Magotlo a thibula mašoba ka ntlong, mpholo o bolaya magotlo,
eupša ga o thibe mašoba. Seo ke selo sa go swana seo phenisilini
e se dirago, e bolaya twatši, eupša ga e age disele morago tšeo e di
sentšego, Modimo o swanetše go dira seo. Modimo ke Mofodiši.”

15 Ke dumela Lentšu la Modimo, gomme ge Le rile, “Ke nna
Morena yo a fodišago malwetši a lena ohle,” ke a Le dumela, Ke
therešo. Ke tsela e nnoši nka kgonago go ba le tumelo, ke ka go
se Modimo a se boletšego. Bodiredi bja phodišo ke go rapelela
balwetši; dikereke tšohle di rapelela balwetši.
16 Ga se ka ke ka thala mothalo wa kerekeleina, mollwane e
ka ba ofe. Ke hlomamišitšwe ka kerekeng ya Missionary Baptist
ke Ngk. Roy E. Davis, eupša ga ke sware mellwane e ka ba
efe ya kerekeleina. Ke a dumela gore Kriste o hwetše bana ba
Gagwe bohle, gommeke rapelela bana baGagwe bohle,mogohle.
Modimo ga se a ke ampotšišolla ka, “Gemotho yo e leMobaptist,
a ka no fodišwa.” Ge o na le tumelo, o ka no fodišwa.
17 Ga ke dumele gore phodišo ke se sengwe seo modiredi a
ka kgonago go se dira go wena, ke no le hlalošetša se Kriste a
šetšego a le diretše. Ga ke dumele gore ke phološitšwemengwaga
ye masometharo tee ya go feta, ke a dumela ke phološitšwe
mengwaga ye makgolo a lesomesenyane ya go feta ge Jesu a
hwetše dibe tša ka, ke e amogetše mengwaga ye masometharo
tee ya go feta.
18 Gomme, “O gobaditšwe ka baka la dikarogo tša rena, gomme
ka megogoma ya Gagwe re fodišitšwe.” A le etše hloko, le
ile? Lebaka le le fetilego. Ge A hwile, gomme ge A ntšhitšwe
megogoma, gomme go be go fedile…Se sengwe le se sengwe seo
Modimo a ka go direlago se be se fedile ge Kriste a hwile kua
Khalibari, ka gore O tlišitše topollo ya go felela go moloko wa
motho.
19 Ga re na le yona bjale ka botlalo, re na le netefaletšo ya
phološo ya rena. Re na le netefaletšo ya Bophelo bjo Bosafelego,
ya bophelo bjo bo sa hwego, gore re tla phela go ya go ile, ge re
amogela Moya wo Mokgethwa. Gape re na le tiišetšo ya tsogo
ya rena, bjalo ka ge re bona mmele wa go gwamalala, e sego
selo eupša moriti, o robetše o jelwe ke kankere, moo dingaka tše
ntši tše kaone di lekilego go bolaya gomme di šitilwe, go bona
Modimo Ramaatlakamoka a fodiša motho yoo, yeo ke netefatšo
ya tsogo. Ke tsebile ka dikete tša bao ka dinageng bošegong bjo.
20 Bjale, modiredi wa phodišo, ge le ka hlokomela ka go
Bakorinthe ba Pele 12, ga se…go ne mpho ya seprofeto, eupša
dimpho tša phodišo, ke ka bontši. Modimo o šomiša ditsela tše
ntši tša go fapana.
21 Bjale, go ne diofisi tše tlhano tšeo Modimo a di beago
ka kerekeng, go ne dimpho tše senyane tša semoya tšeo di
felegetšago diofisi tšela le maloko ohle a Mmele. Sa pele ke
baapostola, e lego baromiwa; lentšu moapostola le ra, “yo a
romilwego,” lentšu moromiwa le ra, “yo a romilwego,” lentšu la
go swana. Baapostola, baprofeta, barutiši, badiša, baebangedi,
diofisi tše Modimo o di bea ka Kerekeng. Tšohle di mo tirong,
goba di swanetše go ba. Re ka se fete e tee gomme ra re go ne

barutiši ntle le go re baebangedi, re ka se kgone go re go na le
baebangedi ntle le go re go na le baapostola, re ka se kgone go re
go na le baapostola ntle le go amogela gore go na le baprofeta.
Tšona tšohle ke bakeng sa go phethagatša Mmele wa Kriste.
22 Morena o mpha dipono, dilo tšela di thoma ge ke be ke le
lesea le lennyane. Ga ke dumele gore motho a ka bitšwa ke banna
gomme a ba modiredi wa go atlega. Ke a dumela dimpho le
dipitšo di ka ntle ga tshokologo, gore Modimo ka tsebelopele
ya Gagwe o beetšepele badiredi ba Gagwe ka go Ebangedi, le
dimpho ka Kerekeng.
23 Modimo o boditše Jeremia, ke a dumela e be e le, yo
a rilego, “Pele ebile o ka bopega ka popelong ya mmago,
Ke go tsebile, le go go hlwekiša, le go go bea moprofeta go
ditšhaba.” Mengwaga ye makgološupa le lesomepedi pele Johane
Mokolobetši a belegwa, Modimo o boditše Jesaya gore o be a le
segalontšu sa yo a goelelago ka lešokeng. O be a sa kgone go thuša
go beng Johane. Gomme tsela yohle go tloga serapeng sa Edene,
le ee, pele ga motheo wa lefase, Jesu Kriste o beilwe Morwa wa
Modimo. Kafao, re se re lego ka mogau wa Modimo.
24 Gomme bjale, pele re phetla morago matlakala ka sehlogo
se sennyane sa boebangedi, gomme ge go na le ba bantši, e lego
ba gona, badiredi ba dutše mo, gomme ba bantši ba theeleditše,
ga go pelaelo, eupša ga ke dumele gore phodišo Kgethwa ke
bogolo, gomme re ka se tsoge ra dira bogolo ka bonnyane. Ke
a dumela phodišo Kgethwa e bjalo ka monna a eya go thea
dihlapi, o bea tšeletši godimo ga huku, ga a laetše hlapi huku,
o no laetša tšeletši, gomme ba…hlapi e tšea tšeletši gomme ya
hwetša huku.
25 Ke ka baka leo ka Durban, Afrika Borwa, kgauswana, moo
dikete tše makgolopedi di bego di kgobokane, ke bone bahetene
ba batala ba dikete tše masometharo ba thuba medingwana ya
bona mo mobung le go amogela Jesu Kriste bjalo ka Mophološi
wa sebele.
26 Ge monna yo a bego a ka se tsoge a sepela, ebile o be a se ne
monagano wa gagwe wa maleba, gomme Moya wo Mokgethwa
wa mo utolla gore o be a le mang le tšohle ka bophelo bja gagwe,
gomme ka gona ge ke bone pono godimo ga gagwe gore o be a
eya go fola, ke rile, “Ke ba bakae ba lena bjale ba tla amogelago
Kriste ge Modimo a ka fodiša monna yo wa go šokiša?” Gomme
ke rile, “Moya wo Mokgethwa o nno re o tswetšwe ka seemong
sela, gomme le bone batswadi ba gagwe ntlentle ka go batheeletši
falemabaleng amokato, hlatse yeo e be e le therešo. Kemmoditše
leina la gagwe e be e le mang.” Ke rile, “Ebile ga ke kgone go
bolela leleme la gagwe.”
27 Ke rile, “Bjale ke hlohla moprista yo mongwe le yo mongwe
wa Mohammedan go tla fa, yoo a rego bodumedi bja gago ke bjo
bogolo kudu, gomme a otlolle monna yo, goba lena Mabuddha,

goba bodumedi e ka ba bofe bjo bongwe.” Gomme nnete, e be
e le batheeletši ba go homola kudu. Ke rile, “Ešita le nna nka
se kgone go e dira, eupša Modimo wa Legodimo Yo a tsošitšego
Morwa wa Gagwe Jesu Kriste, o mpontšhitše pono gonabjale,
gore mošemane o ya go amogela maemo a gagwe a maleba. Ge
a sa dire, gona ke nna hlatse ya maaka ya tsogo, gomme ke
swanetše go rakwa go tšwa ka Afrika. Ge go le, gona ke ba
bakae ba lena Bomohammedan, le bahetene, le Mabuddha le tla
amogelago Kriste bjalo ka Mophološi wa sebele?”
28 Feela bokgole bjo o bego o kgona go bona, diatla tše ntsho
di šišinya. Gomme ke boletše se Morena a se boletšego, gomme
monna o tabogetše maotong a gagwe, e sego feela go fodišwa,
eupša ka monaganong wa gagwe wa maleba, gomme dikete tše
masometharo ba thubetše medingwana ya bona fase gomme ba
amogela Kriste bjalo ka Mophološi wa sebele. E bile tšeletši ye e
ba dirilego go amogela Kriste.

A re rapeleng.
29 Modimo yo mogolo, ga se nke O lahlegelwa ke maatla
a Gago, gomme O ka se tsoge wa dira, gobane O Modimo
mohlokamagomo, Yo a se nago mathomo goba O ka se tsoge
wa ba le bofelo. Ge lefase le la kgale le thetheregile ka sebe go
fihla le etla ka godimo ga dinaledi, le gore O rometše kahlolo
le go le senya, gomme ga go sa na lefase, goba ngwedi, goba
dinaledi, goba tshepedišo ya letšatši, O tla be o sa le Modimo.
Ge maganata…mawatle a fetogile maganata a go lla go tšwa
sebeng, O tla be o sa le Modimo.
30 Gomme, “Motho ke eng, gore O tshwenyega ka yena?”
Gobaneng go le gore O botho kudu go rena go romela Jesu,
Morwa motswalwanoši wa Gago, gore O tla hwa go re phološa
go tšwa dibeng tša rena?
31 Gomme ka gona ka go diiri tše tša mafelelo tša go tswalela
ga histori ya lefase, ge lefase le thetherega ka tlase ga khuetšo
ya sebe, le dipomo tša haetrotšene le dipomo tša athomo ka
diatleng tša mohetene, le mosedumele, le mohlokamodimo, yo
a ka kgonago go senya lefase ka moka mo metsotswaneng e se
mekae, re botšwa seo ke saense ya rena ya sebjalebjale, gomme
e no ba e ka ba motsotso o tee go fihla bošegogare. O Morena,
tsoša banna le basadi, tlotša badiredi ba Gago, Morena, bjalo ka
dikgabo tša mollo o dira pitšo ya mafelelo, leswao la letšatši la
mafelelo, gomme a nke e be ye kgolo.
32 Gomme a nke re Le bone bošegong bjo, Kriste yo a phelago,
Yo a sego a hwa, eupša o tsogile gape bakeng sa tokafatšo ya
rena, bjale o phela magareng ga rena ka go Motho wa Moya
wo Mokgethwa. A nke A tle bošegong bjo le go bolela le pelo
ye nngwe le ye nngwe, batheeletši ba ba bonalago le ba ba sa
bonwego, gomme a nkeA dire ka dipelong tša bonamošomowola
wa tswalo ye mpsha, go ba tlišetša maatla a topollo a tsogo ya

Gagwe, go tloša meriti yohle ya dipelaelo le gosedumele, le go
senya kgonono yohle, gore Kereke e ke e sepelele pele ka kwano
ya go phethagala le thato ya Modimo bjalo ka ge e tlišitšwe ke
Beibele le Moya wo Mokgethwa.
33 Tšea Mantšu ao ke tla a balago bošegong bjo go tšwa go
Lentšu la Gago, O Morena, gomme A tlotše ka go dipounama
tša mohlanka wa Gago, le go A bea ka dipelong tša mokwi.
Bolotša ditsebe le dipelo, Morena, gore ba ke ba amogele Lentšu
la Gago. Gona mo bofelong, re tla inamiša dihlogo tša rena
ka boikokobetšo go leba leroleng moo re tšerwego, le go Go fa
tumišo. Ka gore re a e kgopela, ka Leina la Jesu, Morwamoratwa
wa Gago. Amene.
34 Ke tla rata go—rata go bala bošegong bjo go tšwa go Puku ya
Jeremia 8:22, temana e tee:

A ga go moreku ka Gileada; a ga go matwetwe fao?
gobaneng gona…go phelega ga morwedi wa batho ba
ka go sa welwe ke maruru?

35 Yeo e be e le potšišo yeo Jeremia, ka tlase ga tšhušumetšo ya
Modimo, a e botšišitšego ge a be a tlišitše molaetša womengwaga
yementši ya go feta ka kgorong ya tempele. Toropokgolo le batho
ba be ba ile kgolekgole le Modimo. Gomme Modimo o boditše
Jeremia moprofeta go ya go ema kgorong le go bolela mantšu a:
“A ga go moreku ka Gileada, a ga go matwetwe fao? Gomme ka
gona, ge go le, gobaneng go le gona gore go phelega ga morwedi
wa batho ba Ka,” e lego Kereke, “ga e welwe ke maruru?”
36 Potšišo ke: “Gobaneng?” Ge Modimo a dira sebaka, goba
tsela ya go phonyokga bakeng sa batho, gomme ba gana go e
amogela, gona Modimo o botšiša potšišo, “Gobaneng?”
37 Ke be ke bala sereto mo nako ye nngwe ya go feta, nka no se
kgone go se tsopola, mohlomongwemo—momothalo, eupša ke se
sengwe boka se:

Ge a magolo, madira a go matšha a be a
pakelantše dithunya tšohle tša bona mmogo,

Gomme ge moekiši a bapetše terama ya gagwe
ya mafelelo,

Gomme ge Beibele e tswaletšwe godimo ga
phuluphithi,

Gomme moreri a dirile thapelo ya gagwe ya
mafelelo,

Ge Dipuku tša Kahlolo di tla bulwa,
Re tla kgopelwa go fa lebaka, gona gobaneng?

38 Ke a makala, ge United States of America ye, e lego legae
legae la ka le le bose, ge Puku ye kgolo ya Modimo e bulwa
ka Letšatši la Kahlolo, gomme setšhaba se se tlišwa kahlolong,
gomme ge A šupa monwana wa Gagwe go Billy Graham le Oral
Roberts, le go ya pele, bao ba kgabagantšego morago le pele
go kgabola setšhaba, ba rera Ebangedi le go bontšha maswao a

magolo le matete a go Tla ga Gagwe, Barongwa ba Modimo bao
ba felegeditšego bodiredi bja bona ba eme fale bjalo ka hlatse, ge
Amerika e botšišwa gobaneng ba se ba sokologa, ke a ipotšiša ke
karabo efe ba tla bago le yona, ge bona, kgafetšakgafetša, wisiki,
le go nwa, le didirišwa tša diabolo di ela go ya pele. Ge Ebangedi
e sepela, ba ba bogwaragwara kudu ka go nwa ga bona ngwaga
wo mongwe le wo mongwe. Sebe se sepelela godimo ngwaga wo
mongwe le wo mongwe, letšatši le lengwe le le lengwe. Gomme
go bonala o ka re e no ba kanegelo ye nnyane ya Krisemose ye e
boletšwego.
39 Eupša re phela ka go letšatši le legolo lela ge maswao a
magolo a go Tla ga Morena a tšwelela, gomme badiredi ba ba
tloditšwego ka Moya ba rera pelo ya bona ntle, gomme banna ba
sa e hlokomologa. Ke a ipotšiša ke mohuta ofe wa karabo e yago
go fiwa mo Kahlolong.
40 Nako ye nngwe ka Lengwalong, ka morago ga lehu la Ahaba,
yo mongwe wa dikgoši tše mpe kudu tša Israele, morwa wa
gagwe, Ahasia o mo latetše godimo ga terone ya gagwe ka
Samaria, gomme letšatši le lengwe ge a be a sepela mathuding
a godingwana, o wele go kgabola legora, gomme o ikgobaditše
yenamong, gomme o tšere mohuta tsoko wa bolwetši. Gomme
morago o biditše ba babedi ba banna ba gagwe le go ba
romela godimo Ekironi go modimo wa Baali-sebubu go botšiša
baprofeta ba gagwe, a o be a eya go welwa ke maruru goba aowa.
41 Gomme Eliya wa Thisibe, ka go ba moprofeta wa therešo wa
Modimo, Moya wo Mokgethwa o tlile go yena ka pono, gomme
wa mmotša, “Eya godimo gomme o eme tseleng.”
42 Modimo o thiba tsela. Ga go bonolo go ya heleng, go bothata
go ya heleng. Modimo o roma batseta ba Gagwe, gomme O
romela baprofeta ba Gagwe, O romela Ebangedi ya Gagwe, O
dira dikereke tša Gagwe mollo wo o laumago, gomme banna
kgafetšakgafetša ba lwa thwi godimo ga wona. O O romela ntle
godimo ga maphotho a ethere a seyalemoya, O O romela godimo
ga thelebišene, O O romela ka lentšu le le phatlaladitšwego, O
O romela go tloga dipounameng go ya tsebeng, gomme banna
kgafetšakgafetša ba e gataka.
43 Eupša Modimo o romela moprofeta wa Gagwe go e thibela,
“Gobaneng o ka ya Ekironi go Baali-sebubu? A ke ka gobane ga
go moprofeta ka Israele? A ga go Modimo fale?”
44 A ke ka baka leo batho lehono ka boomo ba yago diphathing
tša botagwa, ba bina bošego bjohle, ba kempola, ba radia, go
leka go dira tšhelete ye ntši? A ke ka gobane ga go ne boipshino
ka go Modimo? A ke ka gobane ga go Modimo go fa maipshino?
Lona lebaka leo o nyorelwago seo, ke ka baka la gore o gana
Modimo. Modimo o dirile motho go nyorwa, eupša go nyorelwa
Yena. Gomme ge o gana yeo, o swanetše go…diabolo o leka go
kgotsofatša lenyora leo ka go nwa, le go kgoga, le go kempola,

le dilo tše dingwe. A ke ka gobane rena ga re ne Moya wo
Mokgethwawoo o tlišago thabo? A ke ka gobane ga go kgotsofalo
ka go Kriste ke ka fao o nyakago dilo tše?
45 O rile, “A ga go Modimo tlase ka Israele? Gobaneng o ka ya
go Baali-sebubu, diabolo?”
46 A ga go na boipshino go direleng Kriste? A ke ka lebaka leo
banna ba nwago kgafetšakgafetša, le go ya kerekeng bakeng sa
seapešo? Ga se wa ke wa latswa Morena le bjale, ga se wa ke
wa tseba gore O be a lokile bjang. Ge motho a ka tsoge a tla
Mothopong wo o tladitšwego kaMadi a a ntšhitšwego ditšhikeng
tša Imanuele, gatee a phonkgetše ka tlase ga ao dibe tša lefase,
le tšohle diabolo a ka kgonago go di neela di tla hwa bjalo ka
bošegogare. Ke ka gobane ba gana go e dira, gobane ba gana go
amogelaMoyawoMokgethwa,MorekuwaModimo, ke ka lebaka
leo ba dirago.
47 E nkgopotša ka monna a ehwa mo setepising sa mojako wa
ngaka, monna o hwa mo setepising sa mojako wa ngaka, gobane
o gana go tšea kalafi bakeng sa bolwetši bja gagwe.Mola ngaka a
na le kalafi bakeng sa bolwetši bja gago, gomme o re, “Nka se e
tšee,” o ka kgona go dula mo setepising sa mojako wa gagwe,
bokgauswi bjoo le yona, gomme o tla no hwa, gobane o gana
kalafi. Gona o se e bee godimo ga ngaka, o na le kalafi, o na
le selo bakeng sa tlhabelo ya gago, eupša ke bonganga bja gago
go se e amogele.
48 E be e se ka gobane go be go se Modimo ka go Israele, e be
e se ka gobane go be go se moprofeta tlase kua, e bile ka gobane
kgoši o be a le senganga kudu, o hloile moprofeta.
49 Seo ke se e lego bothata lehono, go na le kgotsofalo, go na le
phodišo bakeng sa soulo le mmele ka go Modimo, ka go Kriste,
eupša batho ke dinganga kudu. Ba bjalo ka Ahasia wa kgale
kudu, ba nyaka go ba ba sebjalebjale, ba hloile Molaetša wa
Ebangedi, ke ka baka leo ba hwago ka dibeng tša bona godimo
ga ditepisi tša kereke. Banna ba dula ka ditulong ka dikerekeng
tša bona le go hwela sebeng, gobane ba gana Kalafi ya Modimo,
Moya wo Mokgethwa. E sego ka gobane ga A gona, ke ka gobane
ba gana go O lemoga le go O amogela.
50 Kgoši yela e hloile moprofeta le Ebangedi ya gagwe, kafao o
naganne a ka hwetša tsela tsoko ye nngwe le go hwetša kimollo,
go kgotsofatša tlhologelo ya gagwe.
51 A nke ke bolele go se…se go lena, a ke re, bošegong
bjo: bagwera barategi ba Ka kudukudu, le ka se tsoge la
ba le kgotsofalo, o ka no ba mong wa lehumo lohle le lego
ka Tennessee, o ka no phela ka ntlong ye kaonekaone, le go
otlela molokoloko wa Dicadillac tša sefehlamoya, o ka no ba o
tsebalega lebatong la tansi, o ka no ba o le kgoši ya phathi ya
gago, bophelo le metlae wa sehlopha sa gago, eupša o ka se tsoge
wa kgotsofala go fihla o latswitše Bophelo bjo Bosafelego bja

Modimo kaMoya woMokgethwa. Woo ke Pheko yaModimo, Seo
ke Selo se nnoši.
52 Ka fao ba hwetšago pheko: Ba tšea kolobe ya diteko, gomme
ba tšea pheko le go e šoma, gomme ka gona ba tšea pheko ye le
go e fa kolobe ya diteko, gomme ge e šoma gabotse go kolobe ya
diteko, gona ba e fa motho. Dinako tše dingwe ga e šome gabotse
gomotho, gobanemmelewa kolobe ya diteko o no se be tlwa boka
motho. Sehlare se sengwe se tla thuša batho ba bangwe gomme
sa bolaya ba bangwe. Kafao go na le potšišo ka seo, ka go tšea
sehlare.
53 Eupša ga go potšišo kaMorekuwaModimo, Pheko yaGagwe,
E šoma godimo ga “Mang kapa mang a ratago, a a tle gore a nwe
go tšwa Mothopong wa Morena.” Ga e botšišollwe.
54 Ba šoma se fase gomme ba se fa kolobe ya diteko gomme ba
bogela phetogo ya gagwe.
55 Lefase ga le hwe ka…mmolai wa pelepele ga se bolwetši
bja pelo ka lefaseng lehono, bjalo ka ge re botšwa, mmolai
wa pelepele ke bolwetši bja sebe, ke bolwetši bja sebe bjo bo
bolayago lefase.
56 Ka mehla ke dirile setatamente se gore “Ga se robini
ye e thobolago apola yeo e bolayago apola, ke seboko mo
kgwekgweng seo se bolayago apola.” Ga se bokomonisi bjoo bo
bolayago Amerika, ga—ga se setšhaba e ka ba sefe se sengwe seo
se tšhilafatšago setšhaba se, ke sebe se se lego ka setšhabeng se se
itšhilafatšago sonamong, ke maitshwarohlephi a batho. Gomme
dikete tša bao ba bitšwa Mokriste ka leina. Lefase ga le bone
phapano ka go bona go feta motho e ka ba mang yo mongwe,
kagona Bokriste bja bona bo fokola kudu.
57 Hle, a le ka swarela ye ya go se hlamatsege, tlhagišo ya go
se hlamatsege kudukudu? Ga ke e bolele go ba ye mpe, ga ke e
bolele ka bohlwele, ke e bolela ka lerato. Mokibelo wa go feta
mogatšaka le nna re be re eya krosaring. Gomme toropokgolo
ya rena ye nnyane e no ba e ka ba setšhaba sa dikete tše
masometharo šupa. Gomme ba na le lefelo le leswa lamabenkele,
leo batho bohle ba ya Lefelong le la Mabenkele la Youngstown
ka Mokibelo, gobane bontši bja mabenkele a magologolo a fale.
58 Gomme ge re otletše, go makgolo a basadi re a fetilego, re
hweditše yo motee a apere sekhethe. Ka moka ga bona ba be ba
apere bohlaswa! Mogatšaka o rile go nna, o rile, “Billy, lebelela,
a ga o dumele gore mosadi yola o a tseba gore o hlobotše?”

Ke rile, “Ga ke nagane bjalo.”
O rile, “Ge a sa tsebe o hlobotše, gona o hlakane bjaša.”
Ke rile, “Aowa, o no ba Moamerika, o latela mokgwa wa

Amerika, o dira boka Maamerika ka moka a dira.”
“Gabotse,” o rile, “gona a ga se rena Maamerika?”

59 Ke rile, “Bjalo ka badudi ba nama ya rena, re bona, eupša re
baeti gomme re basetsebane mo, gomme re nyaka Toropokgolo
ye e tlago.” Ke rile, “Ke ka lebaka leo Moamerika yo motee
a fapanago le yo mongwe. Meoya ya rena e tswetšwe go tšwa
Godimo, gomme ka go Naga yela moo re tšwago gona, tlhago le
metlwae ya Naga yela ke bokgethwa, tlhweko, bomodimo.”
60 Gomme ge Moya wa Naga yela o sepelela ka go rena, gona
naga ye ga se ya tlwaelega go rena, gobane soulo ya gago le moya
wa gago di a go tutuetša, e go dira se o lego. Gomme o ka se tsoge
wa kgona go tšoena dikereke le go ntšhetša seo ka ntle ga gago,
o tla be o sa le moleloko wa kereke le go dira metlae ka batho ba
ba rerago kgahlanong le maitshwarohlephi a mabjalo.
61 O swanetše go tswalwa gape go tšwa Godimo, gona le
dibopiwa tše mpsha ka go Kriste Jesu, gomme le bjalo ka ge
Abraham a bile, le bana ba gagwe, le nyaka Toropokgolo ye
Moagi le Modiri wa yona e lego Modimo. Ke ka baka leo le
itshwarago go fapana, ke ka baka leo le bonago dilo go fapana.
Ga le nke la tlwaelana le lefase le, gobane le tšwa Godimo, le
itshwara boka Mmušo wo le lego ba wona.
62 Ke thakgetše go ba modudi wa Amerika, ke nagana ke ye
kaonekaone, eupša, oo ngwanešu, ke tla hloya go tshepa yeo e
tla ba phološo ya ka, moya wa Amerika ke mahlapa, bobe.
63 Mmušo wo mongwe le wo mongwe ka lefaseng o laolwa ke
diabolo, Beibele e boletše bjalo. Sathane o rile, “Ye ke ya ka yohle
go dira ka yona e ka ba eng ke nyakago.”

Jesu ga se a tsoge a e gana. Eupša O tsebile O be a eya go
ba mojabohwa wa yona ka Mileniamong, gomme O rile, “Tloga
morago ga ka, Sathane.”
64 Gomme godimo ka Lengwalong E rile, “Hlalalang, lena
Magodimo le lena bohle lefase, gobane mebušo ya lefase le e
fetogile Mebušo ya Morena wa rena le ya Kriste wa Gagwe.” Ee.
E dira phapano.
65 Batho ba bangwe ba re, “Ke no se kgone go tlogela go kgoga.
Nka se kgone go tlogela go nwa.”
66 Lebaka le o dirago se, ke ka gobane o gana Pheko kgahlanong
le yona. Ka mehla o tla e dira go fihla o tšea Pheko, go fihla o
hlabelwa. Lebaka le batho ba dirago se ke…Ke ka baka leo re
nago le dikereke tše ntši tša go fapana tša dikerekemaina. Ba dira
se, ba a tseba keLengwalo, kafao ba leka go e feta. Gommebontši
bja dikereke tše kgolo tša bokgethwa di wela ka go tlhagaraga
yela ya go swana, di leka go e feta. Eya godimo gomme o šišinye
diatla le modiredi, gomme o re, “Ke dumela Kriste go ba Morwa
wa Modimo.” Diabolo o dira selo sa go swana. Lebaka le ba
dirago seo ke go leka go feta tswalo ye mpsha.
67 Bjale, ga ke dume le nagane ke a nyefola, eupša ke nyaka
go dira setatamente, le go theetša sekgauswi: Mohuta e ka ba

ofe wa tswalo ke tlhakahlakano. Ge tswalo e le ka serapeng
sa ntlopolokelo, namane, ke tlhakahlakano, ge tswalo e le kae
kapa kae, ge e le godimo ga mpete wa mooko, goba mokgobo wa
ditlhokwa, goba ka go se sepinki, sepetlele sa go kgabišwa, e sa
le tlhakahlakano.
68 Gomme tswalo ye mpsha ye ga se selo bonnyane go feta
tlhakahlakano, o tsoga go tšwa aletareng o lla le go sehumula,
le go ya pele. Go dira kereke ya kgokgorothwana go nagana ga
wa swanela go dira seo, eupša ka tswalo ye mpsha yela go tliša
Bophelo bjo boswa. O ka kgona feela go ba le yona ge o loketše
go hlakahlakana gohle. Ge o ntšha setatšhe go tšwa go wena, ge
o tloga go boikaketši bja maitirelo bjo re phelago ka go bjona
lehono, gomme o rata go lefa tefo, le go robala fale go fihla o
hwile go dilo tša lefase, le go tswalwagape gape ka Moya wo
Mokgethwa. Ba e feta ka thoko.
69 Re tšea badiredi ba rena gomme ra ba dira Dingaka tše kgolo
tša Bokgethwa, sebakeng sa go ba fa tswalo ye mpsha. Bontši bja
diseminari tša rena di tšea monna gomme tša leka go mo ruta.
Thuto ke selo sa go kgahliša, eupša thuto e ka se tsoge ya emela
phološo goba tswalo ye mpsha, e ka se kgone go e dira.
70 Modimo o na le lenaneo gomme re swanetše go ela godimo go
lenaneo leo. Re leka go ruta badiredi ba rena tsebo, re swanetše
go ba ruta kolobetšo ya Moya wo Mokgethwa, re swanetše go ba
ruta Kriste, eupša re leka go hwetša legoro le lekaonana la batho
magareng ga rena. Ga go legoro le lekaonana la batho go feta
Bakriste ba go tswalwa gape. Ba ka no ba ba le moswananoši,
ba itshwara boswananoši, ba lebega boswananoši, ba apara
boswananoši, eupša ke batho ba moswananoši, boprista bja
bogoši, setšhaba se sekgethwa se neela dihlabelo tša semoya,
kenywa ya dipounama tša rena e efa tumišo go Leina la Gagwe.
Nnete.
71 Tsebo, seo ke selo sa pele seo se tlošitšego motho kgole le
Modimo. Ge ka serapeng sa Edene, go be go le Mohlare wa
Tsebo, ge Adama a tšere mokgemo wa mathomo, o ikarogantše
yenamong go tloga go Modimo. Eupša re leka go ruta tsebo, go
rutela batho ka go lenaneo la Modimo, o ka se kgone go e dira.
Thuto e lokile, ke selo se sekaone kudu, eupša a nke ke bolele se:
E ka se tsoge ya tšea legato la tswalo ye mpsha goba sebaka sa
Modimo bakeng sa phološo.
72 A o ka eleletša, nonyana ye nnyane ya thaga e tabogela
godimo ga lekala le lennyane ka serobeng moo dinonyana tše
dingwe tša thaga di lego? gomme o be a tla bolela se sengwe boka
se: “Dithaga tša gešo,” a goga digalase tše nnyane tša gagwe,
bjalo ka ge go bile, godimo ga nko ya gagwe bjalo ka moprofesa,
gomme ya re, “ke be ke ithuta, ke hweditše tsebo ye ntši, ke
thoma go tseba tšohle ka batho ba. Oo, ke ba tseba go tloga go A
go fihla go Z.” Go no ba boka re leka go tseba Modimo.

73 Gomme ka morago selo sa mathomo seo o se tsebago,
moprofesa wa Purdue o a tla godimo, O rile, “Moso wo mobotse,
mogwera wa ka yo monnyane, wa go se be bohlokwa,” gomme
a thoma go bolela mantšu a magolo go nonyana ye nnyane ya
thaga.
74 Gomme o gobogile, o retolla hlogo ya gagwe ye nnyane, o a
theetša, o ne mahlo, o kgona go mmona, o na le ditsebe, o kgona
go mo kwa, eupša ga a kgone go mo kwešiša. Gobaneng? O na le
bjoko bja thaga.
75 Gomme yeo e ka ba tsela ye go lego ka rena ka tsebo
ya rena ya setho. Re ya go kwešiša bjang Modimo, wa
Kagodimogatlhago, ka monagano wa tlhago, ka tsebo? Dinako
tše dingwe, ga ke nyake go bolela motlae, ga se motlae, eupša
efela re dira boka re na le bjoko bja thaga ge re dira seo. Ga re
kwešiše Modimo gomme ga re kgone go kwešiša Modimo, ga go
tsela ye nngwe ntle le, ga se ka tsebo, eupša ka kutollo ka Moya
wo Mokgethwa ke tsela e nnoši. Lengwalo ebile le re, “Ga go
motho a ka rego Jesu ke Kriste, feela ka Moya wo Mokgethwa.”
76 Ge Modimo a file teko ye ya Pheko…Le a tseba, go bile le
nako ge re be re se ne pheko bakeng sa mabora, batho ba bantši
ba hwile, eupša bjale re na le pheko bakeng sa sekobonyane. Re
na le mabora, le botlaatlaa, le malwetši a mantši, le bjale bakeng
sa pholio re na le pheko.
77 Gomme go bile le nako ge pheko e be e se ya loka kudu, goba
e se ya loka kudu bakeng sa soulo, eupša bjale E phethagetše.
Ka tlase ga pheko ya kgale ya molao, e be e le mo—mo molao
woo diphoofolo di hwilego go re boelanya go Modimo, e be e ka
se tsoge ya kgona go tloša sebe, e be e no khupetša sebe. Eupša
bjale, Beibele e rile, “morapedi ge a hlatswitšwe gatee ga a sa na
letswalo la sebe,” goba phetolelo ya maleba e ba, “ga go sa na
tlhologelo go dira sebe ge a tšere Pheko.”
78 Pheko ye e ile ya lekwa, e sego ka kolobe ya diteko, Pheko
ye ya bophelo bjo Bosafelego ga se ya lekwa ka kolobe ya diteko,
Modimo ga se nke a kgetha kolobe ya diteko, O kgethile Morwa
moratwa wa Gagwe a nnoši go netefatša Pheko ye go moloko wa
motho.

Gomme…, ge a kolobeditšwe, O ile…thwi go tšwa
meetseng: gomme, bonang, magodimo…a bulegile…,
gomme Johane o beile bohlatse a bona Moya wa
Modimo…boka leeba o theoga,…:
Gomme…segalontšu se rile, Yo ke Morwa moratwa

wa ka, yo Ke kgahlwago ke yena.
79 O sepetše ka bophelong boka re sepela, O lekilwe ka moleko
wa go swana woo re lekilwego ka ona, ntle le sebe, go netefatša
gore Pheko e tla šoma, e sego godimo ga kolobe ya diteko, e
sego godimo ga phoofolo, eupša godimo ga Morwa wa Modimo,
motho.

80 Gomme ge A etla lehung, Pheko e netefaditše go ba nnete; E
Mo dirile a rapelele manaba a Gagwe. Gomme ka gona mosong
wa Paseka, Modimo o netefaditše gore Pheko e be e lokile ge A
Mo tsošitše go tšwa bahung. Jesu o tsogile mosong wa Paseka
go bontšha gore Pheko ye, Moreku wa Bophelo bjo Bosafelego, o
tsoša bahumomatšatšing amafelelo, mo go Tleng gaMorena. Ga
go sa na go thanka ka go Yona, E netefaditšwe, E šomela bohle.
Yena Yo a nago le Pheko o rile, “Mang kapa mang a ratago, a a
tle.”
81 Ga se ka gobane ga goMoreku e ka ba ofe, ke ka gobane batho
ba gana go O tšea. Ba ya kerekeng le go dula dikgokgorothwana,
ba tšoena kereke le go bea maina a bona godimo ga puku,
eupša ge go etla go go tswalwa gape le go amogela Moya wo
Mokgethwa, ba retolla mokokotlo wa bona le go O sega. Ke ka
lebaka leo ga ba kgone go dumela go phodišo Kgethwa. Ke ka
lebaka leo ba…
82 “O ka kgona bjang go hwetša madi go tšwa go thenipi?” go
boletše mami wa ka wa kgale, wa borwa. Ga go madi ka go
thenipi. O ka se kgone go dumela, go fihla o tswalwa ka Moya
wa Modimo.

Nikodemo o botšišitše, “Monna a ka kgona bjang go dira se?”
Jesu o rile, “Ntle le ge motho a tswalwa gape, a ka se kgone

go kwešiša Mmušo wa Modimo.” O swanetše go tswalwa pele.
83 Diabolo ka serapeng sa Edene o tšere mahlo a motho go
mmontšha, mabohlale a gagwe; Modimo o tšere pelo ya gagwe.
Monna o ya go tše kgolo, dikereke tše kaone, le se a ka kgonago
go se bona ka tlelaseng, seo ke leihlo la gagwe;Modimo o kgethile
pelo ya gagwe go mo dira a dumele dilo tše a sa kgonego go di
bona, “Ka gore tumelo ke kholofelo ye e tiilego ya dilo tše di
holofetšwego, bohlatse bja dilo tše di sa bonwego.” Modimo o
tšere pelo ya gagwe, yeo ke kamora ya taolo ya Modimo.
84 Gomme O tsošitše Jesu go e netefatša, OMo rometše le go Mo
hlabela, le go netefatša yeo go kgabola lefase…O ile mmogo a
rera Ebangedi, O bonetšepele dipono.
85 Ge monna wa mathomo a tlišwa go Yena, e be e le Simone
Petro. Gomme ge Petro a tlile, Jesu o mo lebeletše, O be a
hlabetšwe, gommeO rile, “Leina la gago ke Simone, gomme leina
la tatago ke Jona.”
86 Go diregile eng? Petro o ile a makala, “O tsebile bjang ke be
ke le mang?” O be a hlabetšwe, O bile le Moreku wa Bophelo bjo
Bosafelego. “Modimo o be a le ka go Kriste a boelanya lefase go
Yenamong.”
87 Go be go le yo motee fale yo a kwelego seo, gomme o
ile tseleng ya gagwe go hwetša mogwera wa gagwe. Leina
la gagwe e be e le Nathaniele. Gomme o hweditše…Filipi o
hweditše Nathaniele, a ke re, ka serapeng, a rapela. Gomme ge

a emeletše, le go mmotša, “Etla, bona Yo re mo hweditšego, Jesu
wa Nasaretha, morwa wa Josefa.”

Gomme yo e le monna wa kgokgorothwana kudu, o rile,
“Bjale, Filipi, a go ka ba le selo e ka ba sefe se sebotse go tšwa
Nasaretha?”

O rile, “Etla gomme o bone.” Yeo ke karabo ye kaonekaone
motho e ka ba mang a ka kgonago go e fa: “Etla, iponele
wenamong.”

“A go na le e ka ba eng go Lona?”
O se dule gae gomme wa swaswalatša, etla o hwetše.

Puruputša Mangwalo.
88 Gomme ge a tlile, ommoditše, ga go pelaelo, ka ga kopano…
ge Jesu a kopane le Petro. Gomme a re naganeng ba boletše se,
bjalo ka ge Filipi le Nathaniele ba boletše, Nathaniele o rile,
“Bjale, ke eng se o mpotšago?”
89 O be a tla bolela se sengwe boka se: “Nathaniele, a ga o
tsebe gore Moshe o boletše Morena Modimo wa rena o tla tsoša
Moprofeta wa go swana le yena? Gomme Mesia o swanetše go
ba eng? O swanetše go ba Modimo Moprofeta. Gomme Monna
yo, ntle le go tseba Simone Petro, motheadihlapi wa kgale, yo
ebile a sa kgonego go saena leina la gagwe…”Eupša go kgahlile
Modimo go mo dira hlogo ya Kereke ka Jerusalema, e sego ka
thuto ya go lekanela go saena leina la gagwe, eupša o dumetše.
Hlokomelang, gomme ge a dirile se, o rile, “A ga A swanela go
ba Modimo Moprofeta?”

“Ee.”
90 Gomme ge ba etla godimo moo A bego a rapelela balwetši,
ka pela ge Jesu a beile mahlo a Gagwe go Nathaniele, O rile,
“Bonang Moisraele, yo ka go yena go sego bomenetša!” O mo
tsebile bjang? Gobane go be go le Moreku ka Gileada, gobane
tshepišo yeo Moshe a e dirilego e dirilwe go bonagatšwa. O be
a le fao, “Bonang Moisraele,” e sego ka gobane o be a apere…
batho bohle ba Bohlabela ba apara ka tsela ya go swana, “ka go
yena ga go bomenetša.”

Go makaditše monna kudu, go fihla a rile, “O ntsebile bjang,
Rabi?”

O rile, “Pele Filipi a go bitša, ge o be o le ka tlase ga mohlare,
Ke go bone.”

O tsebile go be go le Moreku ka Gileada. O rile, “Rabi, Wena
o Morwa wa Modimo; Wena o Kgoši ya Israele.”

Go bile bao ba emego hleng le seo ba rile, “Monna yo o ne
Beletsebubu.”
91 Jesu o rile, gobane O be a hlatha dikgopolo tša bona, gomme
Jesu o hlathile dikgopolo tša bona ge ba naganne seo ka pelong
ya bona, ga se nke ba e bolela ntle kudu, ba be ba le maloko a

kereke a go kgwahla, gomme ba lekile go e bolela, eupša Jesu o
rile, “Ke le lebalela bakeng sa yona, eupša letšatši le lengwe,” ka
mantšu a mantši bjalo ka a, “Moya wo Mokgethwa o tla tla le go
dira selo sa go swana, gomme lentšu le tee kgahlanong leWona le
ka se tsoge la lebalelwa ka go lefase le, goba go lefase le le tlago.
92 “Go tla ba le Moreku, kgafetšakgafetša, ka Gileada, e tla ba
ka morago ga ge Ke sepetše. Gomme mediro ye Ke e dirago, le
tla e dira le lena. Bonang, Ke na le lena, ebile ka go lena go fihla
bofelong bja phelelo. Ke na le lena lebakana le lennyane, lefase le
ka se Mpone gape, efela lena le tla Mpona,” Kereke, modumedi,
“gobane Ke tla ba le lena, ebile go fihla bofelong bja lefase.”
Jesu Kriste wa go swana maabane, lehono, le go ya go ile, ka
phethagalo.
93 Elang hloko, Bajuda ba be ba Mo lebeletše go tla. Ke ka
mokgwa wo A iponagaditšego Yenamong.
94 Go ne magoro a mararo feela a batho: Hama, Seme, le batho
ba Jafete, bao ke Bajuda, Bantle, le Basamaria.
95 Jesu o ile ka tsela ya Samaria, o bile le tlhoko. Gobaneng?
Go be go le mosadi a dutše fale, gomme O mo lebeletše, gomme
O swere poledišano le yena, O rile, “Ntlišetše seno.”

O rile, “Ga se setlwaedi, go na le kgethologanyo mo.” O rile,
“Bajuda le Basamaria ga ba ne mantšu le bona seng.”
96 O rile, “Eupša ge nkabe o tsebile Yo o bego o bolela le yena,
o be o tla Nkgopela seno.” Poledišano e ile pele go fihla Jesu a
hweditše se se bego se le ka pelong ya gagwe. Gomme O rile,
“Sepela, hwetša mogatšago, gomme le tle mo.”

O rile, “Ga ke ne mogatša.”
O rile, “O na le ba bahlano, gomme yo o dulago le yena bjale

ga se mogatšago. O boletše gabotse.”
97 Theetšang mosadi yola, ga se nke a re, “O Beletsebubu.” O
be a lebeletše tlhabelo. O rile, “Re a tseba, rena Basamaria, re a
tseba gore ge Mesia a etla, yo a bitšwago Kriste, O tla re botša
dilo tše.” O tsebile. Gobaneng? O be a lebeletše Moreku wola ka
Gileada. “Moya wa Gagwe, O tla ba Modimo Moprofeta, O tla re
tsebiša dilo tše. Eupša Wena o Mang?”

O rile, “Ke nna Yena yoo a bolelago le wena.”
98 Godimo ga se o tlogetše pitša ya gagwe yameetse gomme a ya
ka toropongkgolo gomme a botša banna, “Etlang, bonangMonna
Yo a mpoditšego dilo tše ke di dirilego. A Yo ga se yena Mesia?”
Moreku o be o le ka Gileada. Nnete.
99 Ka morago ga lehu la Gagwe le tsogo, go bile le lekgolo
le masomepedi ba kgobokane ka kamoreng ya ka godingwana
bakeng sa tlhabelo, “Gomme ka pelapela, go tlile modumo go
tšwa Legodimong boka phefo ye maatla e tšutlago, gomme e
tladitše ntlo yohle moo ba bego ba dutše.” Modimo o be a

tšhollela Moreku wa Gagwe wa Moya wo Mokgethwa ka go
Pentecost.
100 Gomme ba ile ka ntle ga kamora go dikarolo tšohle tša lefase,
ba rera Ebangedi, ba bona dipono, le go hlomarwa bakeng sa
Leina la Gagwe, le go bitšwa mahlanya, eupša ka lethabo o
tlaišegile ka lebaka la toko ya Kriste, gomme ba e badile go ba
lethabo, ba gafa maphelo a bona, gomme ba tswalela bohlatse
bja bona. Gobaneng? Ba be ba hlabetšwe, ba amogetše Moreku
woo o bego o le ka Gileada.
101 Lebelelang Paulo bofelong bja tsela ya gagwe, o boletše eng?
Bonang ge ebaMoreku o šometše Paulo ge ba be ba eya go kgaola
hlogo ya gagwe. Ke be ke eme e sego kgale kudu ka kgolegong ye
nnyane yela mo a bego a ngwala. Gomme o rile, “Ke lwele ntwa
ye botse, ke feditše lebaka la ka, ke bolokile tumelo; gomme go
tloga bjale go ya pele go na lemphaphahlogo ke o beetšwego, woo
Morena,Moahlodi wa go loka, a tlamphago ka Letšatši leo.” E be
e le eng? O be a hlabetšwe, o bile le Moreku, o be a le yo mongwe
wa bomatwetwe ba Modimo.
102 Go na le Moreku ka Gileada. Go na le matwetwe fao, gape,
eupša ke batho ba ba ka se O amogelego. Go tswaleleng, nka
bolela se: Ka Letšatši la Pentecost…Theetšang, go lena, lena
bohle, ekwang lena! Ka Letšatši la Pentecost ge batho ba ba
amogetše tswalo ye mpsha gomme ba amogetše Bophelo bjo
Bosafelego…Ge o na le Bophelo bjo Bosafelego ka go wena, o
ka kgona go bonagatša Bophelo bjo Bosafelego, o tloga go dilo
tša lefase.
103 Eupša ka Letšatši la Pentecost, ge ba bone batho ba bohle
ba bonagatša Bophelo bjo boswa bjo bo tsogilego, gore ba be ba
hlabetšwe, ba botšišitše yo mongwe wa dingaka tša Modimo…
A le ka rata go tseba leina la gagwe? Ngaka Simone Petro. Ba
mmotšišitše, “Re ka dira eng go amogela se?”
104 Gomme Ngaka Simone Petro o ngwadile taelotšhomišo
bakeng sa meloko yohle, o rile, “Sokologang, yo mongwe le yo
mongwe wa lena,” seo se ra go retologela morago, “sokologang,
yo mongwe le yo mongwe wa lena gomme le kolobetšweng
Leineng la Jesu Kriste bakeng sa go tlošwa ga dibe tša lena,
gomme le tla amogela neo ya Moya wo Mokgethwa, ka gore
taelotšhomišo ye ke ya meloko yohle, go lena, le go bana ba
lena, le go bona bao ba lego kgole, ebile le ba bantši ba Morena
Modimo wa rena a tlago go ba bitša.”
105 Taelotšhomišo šeo. O ka kgona go amogela Moya wo
Mokgethwa, tshepišo ke ya gago, ge o ka tloga go gosedumele ga
gago gomme wa sokologa, gomme wa retologa, le go retologela
go Modimo, sebakeng sa go nagana ga gago ga bohlale. Modimo
o tshepišitše, ke taelotšhomišo yeo Ngaka Simone Petro a e
ngwadilego: “Tshepišo ke ya lena, le go bana ba lena, le go bona
bao ba lego kgole, le ba bantši baMorenaModimowa rena a tlago

go ba bitša.” Modimo o sa phela. Jesu Kriste o a swana maabane,
lehono, le go ya go ile.
106 “Gobaneng gona? A ga go Moreku ka Gileada? A ga go
matwetwe fao?” Nnete, go na le Matwetwe yo Mogolo mo. Ke
ka baka la eng batho ba ka se e amogele? Ka baka la gosedumele
ga bona. Ba dutše thwi ka kerekeng gomme ba a hwa, ba tšwa
ofising ya ngaka, gomme ba robala ka ntlong le go hwa, gobane
ba gana go dumela go Matwetwe yo Mogolo. Ba robala ka
mepeteng ya bona ya bolefase, gomme ba a senyega, le go ya
heleng ya neng le neng, gobane ba gana go amogela Moreku woo
o lego ka Gileada bakeng sa disoulo tša sebe. A go be kgole le
lena, bagwera ba ka!
107 Ke boletše le lena nako ye telele, eupša a nke ke bolele
se (ke be ke bolela e ka ba metsotso ye masomenne tlhano.):
Go na le Moreku ka Gileada, go na le Matwetwe fao. Gona
gobaneng kereke e babja bjalo? Gobaneng e tletše sebe bjalo?
Ke ka gobane batho ba gana go—go e dumela. Jesu Kriste wa go
swana maabane, lehono, le go ya go ile o tsogile go tšwa bahung,
O thwi fa bjale, O a swana bjalo ka ge A bile nako yela. Ge A be a
le mo, ga se A ke a tleleima go ba mofodiši, O nno tleleima gore O
dirile…Ka go Mokgethwa Johane 5:19, Jesu o rile, “Ruri, ruri,
Ke re go lena, Morwa ga a kgone go dira selo ka go Yenamong,
eupša se A bonago Tate a se dira, seo Morwa o se dira go swana.”
108 Ka mantšu a mangwe, ga se A dira mohlolo o tee go fihla
A bone, ka pono, se Modimo a se dirilego. Gomme ka gona O
rile, “Tate o a šoma, gomme Ke a šoma go fihla mo.” Tate o
Mmontšhitše a dire eng. Bjale, O rile, “Mediro ye Ke e dirago,
le tla e dira le lena; ebile ye mentši go feta wo le tla e dira.” Ke a
tseba King James e re ye megolwane, eupša go ka se kgone go ba
yemegolwane, ke bontši, gobane O be a le ka goMonna yomotee,
bjale—bjale O gohlegohle lefaseng, ka go moleloko yo mongwe le
yo mongwe. “Bontši go feta bjo le tla dira, gobane Ke ya go Tate
wa Ka.”
109 A re naganeng ka seo bjale, gomme re tsebe go na le Moreku
ka Gileada. Go na le Moreku Leineng la Jesu Kriste, ge O
boletšwe ka tše kgethwa, dipounama tša tlhomphokgolo tše di
hlwekišitšwego ka Madi a Gagwe le go biletšwa go bodiredi.
Gobaneng ke boletše seo? Gobane Jesu o rile, “E ka ba eng le
e kgopelago Tate Leineng la Ka, seo Ke tla se dira. Ge le dula ka
go Nna, gomme Lentšu la Ka le le ka go lena, kgopelang se le se
ratago, gomme le tla se fiwa.”
110 A re rapeleng. Go na le Moreku ka Gileada; Gileada ke
kereke.
111 Gomme ka go batheeletši ba ba sa bonwego, ge o se wa ke…
Ntle kua, morategi wa ka, mogwera wa go ngenega, ga se wa
ganwa ke JesuKriste, O a go rata, gommeO a go nyaka. Gomme o
nyakile go—go kgotsofala, o ile ditansing, o ile mafelong, o nwele,

o kempotše, o phetše ka bootsweng, go ne dilo tše dintši o ka bego
o di dirile, gomme ebile o ka no ba o tšoenne kereke.
112 Seo ga se se o swanetšego go se dira, o swanetše go tswalwa
gape. Yeo ke tlhabelo ye kgolo ya Matwetwe. Ke ge A go
kgonthišetša gore O tla go boloka, “Yo a kwago Mantšu a Ka,
gomme a dumela go Yena yoo a nthomilego, o ne,” lebaka la bjale,
“Bophelo bjo bosafelego, gomme a ka se tsoge a tla Kahlolong,
eupša o fetile lehung go ya Bophelong.” Ekwa seo, mogwera
modiradibe, gomme o Mo amogele bjalo ka Mophološi wa gago
wa sebele ka nako ye.
113 Ge go ka ba e ka ba mang ka go batheeletši ba ba bonalago
yoo o sego wa be wa amogela Kriste bjalo ka Mophološi wa
gago wa sebele, gomme o rata go gopolwa ka thapelong, gore
bjale, gore pele o tlogela moago wo, Modimo o tla go fa tswalo
ye mpsha, a o ka phagamišetša seatla sa gago godimo? E re,
“Nthapediše, Ngwanešu Branham, bjale ke nyaka go dumela ka
pelo ya ka yohle, go beela thoko se sengwe le se sengwe. Efela
ga se nke ka ke ka bona mosepelo o tee wa tsogo ya Gagwe le
bjale, nna, pele e ka ba eng e dirwa bošegong bjo, ke sa nyaka go
E amogela godimo ga motheo wa Lentšu la Gagwe. Ke a dumela
gore O a phela, O phela ka Kerekeng ya Gagwe.”
114 Gomme ge bophelo bja morara…Ge Kereke ya pele…Jesu
o rile, “Ke nna Morara,” theetšang sekgauswi, “Ke nna Morara,
lena le makala.” Gomme ge lekala la pele le le tšwago go Morara
e be e le lekala la Pentecostal, le tšweletša phodišo Kgethwa
le maswao ohle a tsogo, lekala la bobedi le tla no ba boka la
pele, gomme le tla swana go fihla lekala la mafelelo, gobane Ke
Bophelo bja go swana ka go Morara.
115 Bjale, ge o sa dumele go dilo tše, o ka kgona bjang…? O
ka kgona bjang go tšoena kereke gomme wa ba le dilo tše? O
swanetše go tswalwa ka Moya wa Modimo, gona Bophelo bjo bo
lego ka go Morara bo ka go lekala, gomme o tla enywa kenywa
ya Bogona bja Gagwe le wena.

A re rapeleng.
116 Morategi Modimo, re tliša go Wena bošegong bjo, ka go
batheeletši ba ba bonalago le ba ba sa bonwego, bohle bao
ba nyakago Bophelo bjo Bosafelego, bohle bao ba nyakago go
tlatšwa kaMorekuwaGago. Go na leMoreku kaGileada bakeng
sa soulo ya go babja ka sebe, go na le Matwetwe fao, gape, go
fodiša.
117 Gomme gobaneng go le, Morena, gore kereke e tletše sebe
kudu? Gobaneng e le gore ga ba kgone go dumela? Gobane re a
tseba gore gosedumele ke sebe, gomme sebe se nnoši se lego gona.
“Yo a sa dumelego o šetše a ahlotšwe.” Gomme ba dira bobe,
gobane ke basedumele. Ge ba be ba le badumedi: “Maswao a a tla
latela bona ba ba dumelago,” go bolela Jesu, “Leineng la Ka ba
tla leleka bodiabolo, gomme ba bolela ka maleme a maswa, le go

swara disephente, goba ba nwele dilo tša go bolaya, gomme ba tla
bea diatla godimo ga balwetši gomme ba tla welwa ke maruru.”
118 Modimo, efa bošegong bjo, gore motho yo mongwe le yo
mongwe, ga go kgathale bjang…ke boemo bofe re swanetšego
go tla go bjona, Morena, ge tswalo ye mpsha e no swana le
tswalo ya tlhago, tlhakahlakano, ga ke tshwenyege, Morena,
ke eng, ke swanetše go ba moganwa, ge eba ke swanetše go
bitšwa mopshikologimokgethwa, goba mohuta e ka ba ofe wa
leina la mahlapa leo diabolo a le filego Kereke…[Ga go selo
go theipi—Mor.]…biditše e ka ba eng, nno mpha Bophelo bjo
Bosafelego. A nke ke be le Kriste ka pelong ya ka, a nke ke be le
MorekuwaGileada, ka gore ke aMo rata. Efa go yomongwe le yo
mongwe yo a kganyogago se sebjalo, Morena, mahala bošegong
bjo ka mogau wa Gago. Re ba neela go Wena bjalo ka diala
tša molaetša. Ba boloke, Morena. Leineng la Jesu, re a rapela.
Amene.
119 Go lena bohle ka nageng ya seyalemoya ba le amogetšego
Kriste bjalo ka Mophološi wa lena wa sebele, nka go eletša ka
nako ye go ngwegela kgole go lefelo le lengwe le go kgopela
Modimo go go tlatša ka Moya wo Mokgethwa wa Gagwe.
120 Bjale, o re, “Ngwanešu Branham, yeo ke Thuto ye thata
gabotse go Mobaptist. Ke naganne le amogetše Moya wo
Mokgethwa ge le dumetše.”

Paulo o boletše ka go Ditiro 19 go Mabaptist godimo kua, “A
le amogetše Moya wo Mokgethwa ge e sa le le dumetše?” Le a
bona?
121 Yo mongwe o rile go nna e se kgale kudu, o rile, “Ngwanešu
Branham, a o tsebile Modimo o file Abraham…o tšere dibe tša
gagwe, gomme e baletšwe yena bakeng sa toko, gobane o dumetše
goMorena? Seo ke sohle a kgonnego go se dira, e bile go dumela.”

Ke rile, “Yeo ke nnete, eupša O mo fa leswao la lebollo bjalo
ka tiišetšo gore o amogetše tumelo ya Gagwe.”
122 Gomme ge Modimo a se a ke a go fa Moya wo Mokgethwa le
bjale, gomme o tleleima go ba modumedi, gomme ga se wa ke wa
amogela Moya wo Mokgethwa gomme wa feta go tšwa lehung go
ya Bophelong, gona Modimo ga se nke a tiišetša tumelo ya gago,
golebjalo. Le a bona? Baefeso 4:30 e re, “Le se ke la nyamišaMoya
wo Mokgethwa wa Modimo, wo le swailwego ka wona go fihla
Letšatši la Topollo ya lena.” Seo ke Setswalelo sa Modimo, Moya
wo Mokgethwa; O amogeleng, bagwera.
123 Gomme go lena batheeletši ba ba bonalago fa bošegong bjo,
ka pela ge mothalo wa thapelo o fedile, ke nyaka le hwetše ba
bangwe ba bareri ba bakaone ba fa, o amogetše Kriste bjalo ka
Mophološi wa gago, e boledišane le bona, tšoena dikereke tša
bona. Eya, itirele wenamong kereke legae felotsoko, kerekeleina
e ka ba efe o nyakago, seo se tšwa go wena; feela gore o tswalwe
gape le go tlatšwa ka Moya wa Modimo. O tla ba moputso go

kereke e ka ba efe, ge o ka no amogela Kriste ka mokgwa woo.
Modimo a go šegofatše.
124 Bjale re ya go bitša mothalo wa thapelo. Go beng gore se
se thari gannyane bošegong bjo, ke naganne ke tla dira se: Ka
mothalong wa thapelo bošegong bjo, ke tla no bitša di se kae,
ka go se re se bitšago mothalo wa Beibele, gore moo Moya wo
Mokgethwa o tla bolelago le rena le go bona ge eba O tla dira,
ga ke re O tla dira, eupša ge A rata, le go dira dilo tša go swana
tšeo ke rerilego ka tšona, gore geModimo…Gomme ke a e bitša,
ga ke re go nyefola ka go bolela seo, tlhabelo, o tšholletše Moya
wo Mokgethwa wa Gagwe ka go Morwa wa Gagwe Jesu, gomme
O ile gohle le go bontšha mehuta ye ya maswao, o boditše Petro
o be a le mang, gomme o ile go kgabola le go hlatha dikgopolo
tša monagano, le go botša mosadi. Gomme leo e be e le leswao la
Mesia.
125 Gobaneng A se a e dira go Bantle? Ga go nako e tee ka
Beibeleng. Gobaneng? Bantle ba be ba se ba lebelela go tla ga
Gagwe. Bjale, Bantle ba rerile Ebangedi lebaka la mengwaga ye
dikete tše pedi, bjale re lebeletše go Tla ga Gagwe. Modimo a
ka se kgone go ba mohlokamagomo gomme a se be tlhompho go
motho le go ba fa leswao lela gomme a se re fe lona. O tshepišitše
gore O tla dira. Ke ba bakae ba dumelago seo? Kgonthe, O dirile.
Go lokile. Re tla bolela kudu ka yona gosasa bošego, nako e ba
thari.
126 (Ke mang a di filego, wena? Huh? A? Tee go fihla go lekgolo?)
Morwa wa ka o file dikarata tša thapelo. Ke ba bakae ka mo ba
se nago karata ya thapelo? Phagamišetša seatla sa gago godimo,
o a babja. Go lokile. Šetšang ka fao Moya wo Mokgethwa o tla
sepelago.
127 Bjale, re ya go bitša…Re tla bona gore dikarata di tlišwa
godimo le go rapelelwa, ga re di hwetše bošegong bjo, re tla dira
gosasa bošego. Re ya go thoma felotsoko go bapamothalongwola
le go bitša batho ba se bakae ba dikarata tša thapelo tše lekgolo.
128 Karata ya thapelo A, a re boneng, a re bitšeng masomepedi
a mafelelo, seo se tla e dira go tloga go masomeseswai go ya go
lekgolo ka go A. Gomme bao e lego ba pele e tla ba ba mafelelo,
gomme bao ba mafelelo e tla ba ba pele. Go no e fetola go
dikologa, sebakeng sa go thoma karolo ya mathomo ya tšona, re
tla thoma go tloga go karolo yamafelelo ya tšona, gommeka gona
re tla, gape, ra di topa ge re eya mmogo, mohlomongwe bošegong
bjo, goba go di fetša gosasa bošego, dikarata tša thapelo.
129 Ke mang a nago karata ya thapelo masomeseswai?
Masomeseswai, A, masomeseswai, phagamela godimo. A o
motho? A o ka ema thwi…? (Eya tlase kua, a o tla ema? Ba
bangwe ba lena gomme thušang.) Masomeseswai, masomeseswai
tee. Kemang a nago lemasomeseswai tee? Phagamišetša seatla sa
gago godimo, ge o ka kgona. Masomeseswai tee, masomeseswai

pedi. Go lokile, mohumagadi, thwi godimo fa. Masomeseswai
tharo. Godimo ka bophagamong? Masomeseswai tharo. Ke
mang a nago le karata ya thapelo masomeseswai tharo, a o ka
iša seatla sa gago godimo?

130 E ka no ba yo mongwe wa sefoa, ga a kgone go kwa.
Lebelelang dikarata tša lena tša thapelo, yo mongwe le yo
mongwe lebelela karata ya gago ya thapelo. Karata ya thapelo
masomeseswai tharo. Lebelela karata ya thapelo ya moagišani
wa gago, mohlomongwe ba golofetše. Re bona dikhote le
maako, lebelelang dikarata tša bona tša thapelo, yo mongwe.
Mohlomongwe ga ba kgone go emelela goba ebile ga ba kgone
go phagamiša diatla tša bona. Masomeseswai tharo. Go lokile.
Mohlomongwe ba gatetše ntle. Ge ba dirile, ba ka kgona go tla
morago ka gare, ba hwetša lefelo la bona.

131 Masomeseswai nne. Ke mang a nago le karata ya thapelo
masomeseswai nne? Mohumagadi a yago fale? Phagamiša
seatla sa gago ge ke go bitša. Masomeseswai tlhano. Go lokile.
Masomeseswai tshela, masomeseswai šupa, masomeseswai
seswai. A nka bona masomeseswai seswai? Karata ya thapelo
masomeseswai seswai, masomeseswai senyane, masomesenyane,
masomesenyane tee, masomesenyane tee, masomesenyane pedi,
masomesenyane tharo, masomesenyane tharo, masomesenyane
nne, masomesenyane tlhano, masomesenyane tshela,
masomesenyane šupa, masomesenyane seswai, masomesenyane
senyane, lekgolo. A ke bone lekgolo? Ke mang a nago karata ya
thapelo lekgolo le tee? Go lokile, go tšwa moragorago.

132 Bjale, ge ba…Re ya go ba swara metsotso e se mekae, gona
re tla thoma morago ka tsela ye nngwe.

133 Bjale, ke tla rata go bolela se ge bohle le sa letile feela
nakwana, gomme diašara di dira batho go lokela go ba tliša
sefaleng, ke nyaka šedi ya lena ya go se arogane. Ke ba nyaka
ka lefaseng la seyalemoya…Ke a dumela re tlogile moyeng ka
nako ye. Go lokile. Ke be ke eya go ba fa se sengwe, le bona.
Eupša bjale, lena ba le lego mo, bjale, le se ke la šišinyega go
dikologa, dulang go iketla ka nnete, le se ke la šutha, ebang le
tlhomphokgolo ka nnete.

134 Ka gore, ke ba bakae ka moagong wo le tsebago gore
ga ke le tsebe? Phagamiša seatla sa gago. Ke ba bakae ka
mothalong wola wa thapelo ntle fale ba tsebago gore ga ke le
tsebe? Phagamiša seatla sa gago, yo mongwe le yo mongwe ka
mothalong wa thapelo. Ke ba bakae ba babjago, gomme ba se
nago karata ya thapelo, gomme efela, o nyaka Modimo go go
fodiša? Phagamišetša seatla sa gago godimo. Ke nyaka go bona;
ntle le karata ya thapelo. Go na le makgolo. Go lokile. Ke nyaka
le dire se, ge ba sa lokologanya batho, ke nyaka le lebelele thwi
ka tsela ye go nna bjale, theetšang ka kelohloko.

135 Bjale, ke rerile botelele. Go na le Moreku ka Gileada. Ke
ba bakae ba tsebago gore Moreku ka Gileada, wo Modimo a o
beilego ka kua, ke Moya wo Mokgethwa? Gabotse, ge Moya wo
Mokgethwa ka go Motho wa mathomo o Mo dirile a dire gore
A kgone, ka Moya wa Modimo, a kgone go hlatha dikgopolo tša
batho le go botša batho, le go ya pele ka mokgwa woo, a O tla
dira selo sa go swana ge A hlabetšwe ka go rena gape? A yeo ke
nnete? Ge Bophelo bjo bo swanago bo le ka go rena. A Jesu o rile,
“Mediro ye Ke e dirago, le tla e dira le lena?” A O boletše seo?
Gona Lentšu la Gagwe le swanetše go ba therešo.
136 Ka gona, go badiredi, le go batho ntle kua, theetšang se bjale,
ga le na le karata ya thapelo, bjale, ga o…karata ya thapelo ga e
na le selo go dira le yona. Bjale lebelelang, a nke ke le fe kanegelo
ye nnyane.
137 Nako ye nngwe, Jesu o be a etla go kgabaganya lewatle la
ledimo, gomme go be go le mosadi yo monnyane, a re…o be a ne
taba ya madi, gomme a re reng o be a se na le karata ya thapelo,
ka fao o be a sa kgone go tsena ka lešabeng. Eupša o dirile tsela ya
gagwe go kgabola, ka mokgwa wo mongwe, go fihla a boletše ka
pelong ya gagwe, bjale theetšang ka kelohloko, o rile ka pelong
ya gagwe, “Ge nka no kgona go kgwatha morumo wa diaparo
tša Monna yola, ke tla dirwa go fola.” A le kile la bala kanegelo?
Phagamiša seatla sa gago. Go lokile. Gomme o rile, “Ke a dumela
gore Yena keMesia yoo a boletšwego; Yena keMoprofeta yola wa
Galelia.”
138 Mosong wo mongwe ge lešaba le kgobokane mo lešing, yo
mongwe le yo mongwe o be a Mo kgwatha, gomme, “Halo, Rabi.
Go bjang, Ngaka? Moprofeta wa Galelia.”
139 Gomme ba bangwe ba eme, ba re, “Hei, wena yo a tsošitšego
bahu, re na le serapa sa mabitla se tletše bona godimo mo, etla o
tsoše ba bangwe godimo mo. O bušitše Latsaro bophelong, e leke
godimo gamokgalabje Jones godimomo,” le a bona, “o hwile e ka
ba beke ya go feta, wa go loka, mokgalabje, o lefile dikarolo tša
gagwe, le se sengwe le se sengwe. Etla, mo leke. E leke go lesea le
lennyane la Johnson le robetšego ntlemo.” Bao ke baswaswalatši,
maloko a kereke, ka mehla. “Etlang, e lekeng godimo ga gagwe.”
140 Jesu o rile, “Ga Ke dire selo, ntle le ge Tate a Mpontšha pele.”
Le a bona? Yeo e be e le karabo ya Gagwe go baswaswalatši.
141 Eupša mosadi yo monnyane yo, o pinyeleditše go kgabola, go
fihla a kgwathile morumo wa kobo ya Gagwe.
142 Mang kapa mang o a tseba gore seaparo sa Mapalestina se
lekelela go tlemologa go dikologa motho, gomme e be e le kobo;
ke ka baka leo ba bilego le go hlapiša maoto. Ge kobo yela, ge
ba be ba sepela, e topile lerole leo moo diphoofolo di bego di le
tseleng, gomme—gomme lerole le tlile godimo ga bona, gomme
go be go nkga. Ba ile ba swanela go hlatswa pele ba ka ba moeng

wa go hlomphega ka gae. Gomme ka gona ba be ba na le seaparo
sa ka fase se se bego se etla fase ka fase ga matolo.
143 Gomme bjale, mang kapa mang o a tseba gore kgwatho ye
nnyane yela ya mollwane, morumo wa kobo yela, go molaleng
a eme kae kapa kae go tloga go diintšhi tše pedi go ya go tše
tshela goba seswai kgole go tloga go Yena, Jesu ga se a ke a e
kwa nameng.
144 Gomme o Mo kgwathile le go ya morago ntle, a re reng, ka
go batheeletši, le go dula fase. Jesu o eme, O rile, “Ke mang a
Nkgwathilego?”
145 Gomme le a tseba, go be go makatša kudu, go fihla Simone
Petro ebile a Mo kgadile. O rile, “Gobaneng, Morena, gobaneng
O ka bolela selo se sebjalo? Gobaneng, lešaba lohle ka moka le
a Go kgwatha. Gomme gobaneng O kgonne go re, ‘Ke mang a
Nkgwathilego?’” O rile, “Bohle ba bona ba Go kgwathile.”
146 Karabo ya Jesu še: “Eupša Ke a bona gore Ke fokotše.” King
James e re, “Bokwala bo tlogile go Nna.” Gomme mang kapa
mang o a tseba gore “bokwala” ke maatla. “Maatla a tšwile go
Nna, a Ntirile ke fokole.”
147 Le a bona, o Mo kgwathile ka mohuta wa go fapana wa
kgwatho. Kafao, O be a sa tsebe e be e le mang. Eupša o Mo
kgwathile. Bjale theetšang, morago O retologile go dikologa le
go lebelela godimo ga batheeletši bale, mohlomongwe e ka ba
boka ba le fa bošegong bjo. O lebeletše go dikologa go fihla A
hweditše mosadi yo monnyane, gomme O mmoditše gore tumelo
ya gagwe e fodišitše taba ya gagwe ya madi. A yeo ke nnete?
148 E be e le eng? O bile le mohuta tsoko wa tlhabelo ka go Yena
ya Modimo, Moreku, wa Modimo, M-o-r-e-k-u, wa Modimo ka
gare gaGagwe, e bego e leMoyawoMokgethwa,woomosadi yola
ka tumelo ya gagwe go Modimo, a tseba gore Yoo e be e le Morwa
waGagwe, oMo kgwathile, gomme e gogile šedi gomosadi. A yeo
ke nnete? Gomme O rile, “Tumelo ya gago, taba ya gago ya madi
e ile bjale, gobane tumelo ya gago e dirile,” lentšu la Segerika ke
sozo, go ra “go phološwa nameng goba semoyeng,” bobedi nako
ya go swana ka go Mangwalo ohle, sozo, go lokile, “tumelo ya
gago e go phološitše.”
149 Bjale, a Jesu Kriste o a swana maabane, lehono, le go
ya go ile? Ge le e dumela e reng, “Amene.” [Phuthego e re,
“Amene.”—Mor.] Go lokile.
150 Bareri, badiredi, barutiši ba sekolo sa Lamorena, maloko, a
Testamente ye Mpsha e a ruta, puku ya Bahebere, gore Yena ke
Moprista yo Mogolo, gonabjale, yoo a kgonago go kgwathwa ke
maikutlo a mabofokodi a rena? A yeo ke nnete? Gabotse, ge A
le Moprista yo Mogolo wa go swana, gomme o Mo kgwathile ka
tsela ya go swana, a A ka se dire go swana le ge A dirile nako
yela? Ge A le Moprista yo Mogolo wa go swana, Bophelo bja
go swana. Bjale, O kae bošegong bjo? Ka seatleng se setona sa

Modimo Ramaatlakamoka, a dira dipoelano bjalo ka Moprista
yo Mogolo.
151 Bjale, ge o Mo kgwathile, gomme Bophelo bjo bo bego bo le
ka go Yena,Morekuwo o bego o le kaGileada, ka goKriste, e lego
O be a leKereke ka botlalo, gomme bjale reMonyalwawaGagwe,
o tšerwe go tšwa go Yena go direla ka lefelong la Gagwe, ge o Mo
kgwathile, A ka kgona go bolela ka nna, goba yo mongwe, le go
bolela ntle go swana le ge A dirile nako yela, le go bolela selo sa
go swana go wena A se dirilego go mosadi, ge A le Moprista yo
Mogolo wa go swana. A yeo ke nnete?
152 Bjale, lena ntle le dikarata tša thapelo, rapelang, gomme le
bone. Feela, le se swaswalatše, e no dula tuu lebaka la metsotso
ye lesome goba lesometlhano ya go latela, gomme o re ka pelong
ya gago, “Morena Modimo, mohlomongwe ga ke kwešiše se.”

Le nna ga ke dire, eupša ke a tseba gore ke Lentšu laModimo.
Modimo o swanetše go boloka Lentšu la Gagwe.
153 E re, “Morena, ke a babja, monna yola ga a ntsebe, eupša
ke a babja, gomme ke hloka maatla a Gago a phodišo, gomme
ge ke sa e amogele, ke tla senyega. Ngaka ya ka o dirile tšohle a
kgonago go di dira, o nkganne, gomme ke na le tokelo ya go tla go
Wena, nka se kgone go fola ka tsela ye nngwe. Eba le kgaogelo,
Moprista yo Mogolo wa Modimo, Jesu Kriste, Morwa wa Gagwe.
Nkgwathe bošegong bjo, gomme o bolele morago ka mohlanka
wa Gago, gomme a nke a bolele le nna ntle mo, boka O dirile
mosadi yo a kgwathilego seaparo saGago, a nke ke kgwathe kobo
ya Gago, le go e tiišetša go nna. Ebile ga ke ne karata ya thapelo,
ga go tsela go nna go ya sefaleng sela, e no bolela le yena, gomme
a nke a bolele le nna, gomme ke tla tšea…Ke tla e dumela ka
pelo ya ka yohle.” A o tla e dira? Wena ntle le karata ya thapelo,
phagamiša seatla sa gago, e re, “Ke tla e dira, ke tla rapela le go
hlokofala ka kgonthe.”
154 Gona ge A sa e dire, gona ke nna moprofeta wa maaka; ge A
e dira, ke boletše therešo, gomme o a Mo amogela gona, gomme
gona o tla tseba go ne Moreku ka Gileada.
155 (Go lokile. A bohle, yo mongwe le yo mongwe o tlile? Bohle
eupša o tee, go lokile. Go reng ka yola a bego a timetše? A ba
tsene ka mothalong?)
156 Bjale, ge o ka rata, kgaetšedi, ka go nokologa ka kgonthe ka
mo o ka kgonago go ya go okene, Dumela Feela, feela fase. Bjo
ke bošego bja mathomo.
157 Bjale ka Beibele ye godimo ga pelo ya ka, ye ke e thabelago
go ba Lentšu la Modimo wa Gosafelego: Gona ge Modimo a
tshepišitše, gore Jesu, Morwa wa Gagwe, e bego e le Modimo
lefaseng, Modimo a dirilwe nama gomme a dula magareng ga
rena, ke a dumela gore Moya wa Modimo, ka Jesu Kriste, o
tshepišitše gore O tla dula le rena go ya go ile, Moya wa therešo,
Yo lefase le sa kgonego go mo amogela.

158 A le kile la nagana ka se Wo o bego o le? Go ka reng ge o be o
ka se kgone go dumela? Seo e tla ba selo sa go šokiša kudukudu
nkilego ka nagana ka sona, ’gobane, Jesu o rile, “Ga go motho
a ka tlago go Nna, ntle le ge Tate wa Ka a mo goga.” Modimo o
swanetše go e goga.

159 Gomme bjale, Yena Yo a lego gona…Ga ke tsebe motho ka
moagongwo yo nka kgonago gommona ka nako ye. Ke a tseba go
na le yomongwe kamo yo…bašemane ba ka ba go gatiša theipi,
Leo le Gene, morwa wa ka, ke tseba ba bangwe ba badiredi ba
mo. Eupša ntle kua, ke leka go lebelela le go bona ge eba go
motho yo motee yo ke mo tsebago, ke mo tsebago ka sebele. Ke
lebeletše Ngwanešu Wood, o fa felotsoko, Ngwanešu Sothmann
go tšwa Canada, NgwanešuWood o fale, Ngwanešu Sothmann go
tšwa Canada, morago fa. Ee, ke tseba thwi fa, Ngwanešu Welch
Evans le mogatšagwe, mosetsana yo monnyane.

160 Ke ba bakae ntle fale ba tsebago seo, ka bophagamong goba
e ka ba kae, bao ke sa le tsebego? Phagamiša seatla sa gago.
Go lokile. Eupša Modimo o a go tseba. Gona ge nka kgona go
ineela nnamong go Moya wo Mokgethwa, gore nka se šomiše
monagano wa ka mong, gomme O tla no tšea taolo ka go felela, le
go dumelela wa Gagwe…Moya wa Morwa wa Gagwe, Jesu, go
dira modiro wa go swana woo Jesu a o dirilego, a o tla dumela?

161 Bjale, fa…A yo ke molwetši? A ke wena mohumagadi? Go
lokile. Mosadi šo, ke a thanka re basetsebane seng sa rena.
Modimo o tseba mosadi yo, O a ntseba; Ga ke mo tsebe, ga a
ntsebe, eupša Modimo o a tseba. O fa bakeng sa morero tsoko, ga
ke tsebe, ga ke ne kgopolo se mosadi a se nyakago. A ka no ba le
bothata bja mašeleng, a ka no ba le bothata bja selapa, a ka no
ba a babja.

162 Gabotse, go ka reng ge ke ile go yena, gomme ka re,
“Mohumagadi, haleluya, o mo sefaleng. Haleluya”? Le a bona,
seo se lokile. “O a babja. Haleluya! Ke ya go bea diatla godimo
ga gago. Haleluya! O ya go fola.” Seo se lokile, kgonthe. A ka
tloga gomme a dumela seo, ke—ke a dumela, ge a be a babja, o
be a tla fola, gobane o tlile, ka tlhomphokgolo, go se a dumelago
go ba nnete, o tla go amogela se sengwe.

163 Bjale, ga ke mo tsebe, eupša ge Modimo a ka bolela le nna
le go mpotša se sengwe boka A dirile mosadi mo sedibeng,
seswantšho se sengwe, monna le mosadi, ga se ba ke ba kopana
pele, go swana le Mokgethwa Johane 4, mosadi sedibeng, goba
ge A ka bolela se sengwe boka A dirile go Filipi, goba go Petro,
goba go ba bangwe ba bao, gona, goba go mmotša se sengwe seo
se lego ka bophelong bja gagwe, se sengwe seo a se dirilego, se
sengwe seo se fošagetšego ka yena, se sengwe a se kganyogago,
mathata tsoko ao a lego ka go ona, goba se sengwe seo a tsebago
ke therešo, ge Modimo a tseba se se bilego, ka nnete, o ka kgona



26 LENTŠU LEO LE BOLETŠWEGO

go tšea Lentšu la Gagwe, gona, bakeng sa se se tla bago, ge A ka
kgona go utolla se se bilego. A yeo ke nnete?

A re rapeleng.
164 Bjale, Morena, Leineng la Jesu, Morwa wa Modimo, bjale ke
ineela nnamong go diatla tša Gago, O Morena, tšea tša ka tšohle,
monaganowa ka,moyawa ka,maatla a ka, le tšohle tše di lego ka
go nna, O Morena, ga se selo, ke selo sa go šokiša kudu go ineela
go Wena. Eupša ge O lebelela diatla tše kgethwa, bošegong bjo,
le mahlo amakgethwa, di ka se hwetšwe lefaseng le. EupšaWena
o tšea dilo tša go senyega tša lefase, le go di hlwekiša ka Moya
wa Gago, le go di šomiša bakeng sa letago la Gago, o tšea dilo tša
bošilo tša lefase, gomme wa gakantšha bahlale le ba maatla.
165 A nke go tsebje bošegong bjo, Morena, gore ke boletše
therešo, gore Wena o Jesu, wa go swana maabane, lehono, le go
ya go ile, le gore go na le Moreku ka Gileada, gomme go na le
Matwetwe, gape. A nke go tsebje bošegong bjo, Morena, gomme
bolela le batho ba ba go ratega, bao ka dikarata tša thapelo
le bao ba se nago dikarata tša thapelo, gore ba ke ba dumele
gore O tsogile go tšwa bahung, gomme go tla ga sa Gago se
segolo, sephedi se sekgethwa go batametše, gomme dilo tše di
no bonagatša, ka mohlanka wa Gago, go tla ga therešo ga Mesia
wa therešo. E fe, Morena. Leineng la Jesu. Amene.
166 Bjale dulang tuu. Gomme, Leineng la Jesu Kriste, ke tšeela
soulo ye nngwe le ye nngwe ka fa ka tlase ga taolo ya Moya wo
Mokgethwa.
167 Ka go ba mosetsebje go wena, ke sa go tsebe gomme ke sa go
bone, geMoyawoMokgethwa o ka nkutollela se sengwe kawena,
seo o tsebago gore ga ke se tsebe, a o tla se amogela nako yeo bjalo
ka go ba go tšwa go Kriste? Bjale, o tla swanela go bolela gore se
tla swanela go tla kagodimogatlhago. Go tla swanela go tla…
Go tla swanela go ba e ka ba maatla a diabolo, goba maatla a
Modimo, go ka se kgone go ba sa tlhago, go swanetše go ba sa
kagodimogatlhago. Ge o se dumela go ba maatla a lenaba, gona
o amogela moputso wa gagwe; ge o se amogela bjalo ka maatla a
Modimo, gona o amogela moputso wa Gagwe.
168 Jesu…Bao ba rilego…GeNathaniele a boditšwemo a bego
a le gona pele a etla kopanong, o rile, “Wena o Kriste, Morwa wa
Modimo yo a phelago.”

Gomme O rile, “O wa lehlogonolo. Gobane ke go boditše dilo
tše, o dumetše? O tla bona tše kgolwane go feta se.”
169 Eupša go Bafarisei bao ba e biditšego go šoma ga diabolo,
ramemoya tsoko, goba—goba go bala monagano, goba se
sengwe…Ba rile, “Ke Beletsebubu.” O nagana ba kae bošegong
bjo? O nagana Filipi o kae? Bjale, go tšwa go lena, nka kgona
feela go šoma bjalo ka ge A tla mpotša.

170 Eupša ge Morena a ka nkutollela se e lego taba ya gago, se e
lego bothata bja gago, a o tla dumela?
171 Ke ba bakae ka kerekeng ba tla dumelago? Ke ba bakae ntle
fale ba tla dumelago?
172 Fa, mosadi yo le nna, lekga la mathomo re kilego ra kopana,
ga se nke ra ke ra bonana seng bophelong. Eupša Moya wo
Mokgethwa o fa.
173 Mosadi o tlaišega ka seemo sa letšhogo, seo ke se a nyakago
go rapelelwa sona, ke seemo sa letšhogo kudukudu. Seemo sela
sa letšhogo ke letšhogo la monagano, go nagana, go a tlaba,
dikgopolo di tla go wena, se sengwe le se sengwe, o ba go tšhoga
ka kgonthe. Yeo ke nnete. Sathane ebile o go botša gore o ya go
lahlegelwa ke monagano wa gago, se sengwe le se sengwe boka
seo. Eupša ke maaka. Ke go botša se, o ka no…
174 Ke ba bakae ba dumelago bjale? Botšišangmosadi. A seo e be
e le therešo, seemo sa letšhogo? Emišetša seatla sa gago godimo
ge seo e le therešo. Bjale ke ba bakae ba lena ba dumelago?
175 O re, “Ngwanešu Branham, o ka no ba o thankile seo.”
176 Go lokile, re tla no bona ge eba re be re thanka. A nke Moya
wo Mokgethwa o dire polelo, go bona ge eba e be e le go thanka.
A nke A e fe ke thapelo ya ka, ga ke re O tla dira, a nke A e dire.
177 Ee, ke mmona a sepela, mosadi o bonala a tloga go nna. Ee,
o tlile fa, yena, ee, ga a tšwe toropongkgolo ye, o tšwa ka ntle
ga toropokgolo ye. O tšwa go ye nngwe, toropokgolo ye kgolo, ke
Chattanooga. Yeo ke nnete. Yeo ke nnete. O a dumela Modimo o
a tseba o mang? Leina la gago ke Cleo. Leina la gago la mafelelo
ke Dugan, Moh. Cleo Dugan. Yeo ke therešo. O na le se sengwe
pelong ya gago o se rapedišago, ke samme wa gago, gomme o ka
sepetlele sa monagano ka Knoxville, seo ke O RIALOMORENA.
Yeo ke therešo. O a dumela bjale gore Moya wa Modimo o eme
fa felotsoko, woo o utollago se? O a e dumela? Gona feela bjalo
ka ge o dumetše, kafao o tla amogela. Sepela, gomme khutšo ya
Modimo e be godimo ga gago.
178 O a dumela ntle kua ka go batheeletši ka pelo ya gago yohle?
Bjale ebang le tumelo ka go Modimo. Ge woo e se Moya wo
Mokgethwa wa go swana wa Beibele, ga ke tsebe Beibele gona.
Bjale, lena ntle le dikarata tša thapelo, thomang go rapela.
179 Re basetsebane seng sa rena. Le lekga la rena la mathomo
go kopana? Go lokile. Modimo o a re tseba bobedi, a ga A? Ge
Modimo a ka nkutollela seo bothata bja gago e lego, a o tla
ntumela go ba mohlanka wa Gagwe? Nka se kgone go fodiša,
ke no ba motho, eupša ge ke tswetšwe, ke tswetšwe le mpho.
Bophelo bjohle bja ka, ke bone dipono, ga go nako e tee E kilego
ya šitwa. O a tlaišega, le gona, ka letšhogo. Yeo ke nnete. Gomme
o na le bothata bja mokokotlo. Yeo ke nnete. Ge seo e le nnete,
šišinya seatla sa gago. Bothata bja gago bja mokokotlo ke bjo bo

dirago letšhogo la gago. Leina la gago keMoh.Wells. O tšwa thwi
fa ka Cleveland. Yeo ke nnete. Eya pele tseleng ya gago o hlalala,
go fedile bjale, fola. Eba le tumelo ka go Modimo.
180 Etla, mohumagadi. Bjale, o dumela ka pelo ya gago yohle?
O a dumela gore Modimo a ka mpotša seemo sa gago? A o tla
dumela E be e le Moya wa Kriste? O tla dira. O bile le go wa,
go gobaditše magetla a gago, gomme seo ke se o lego mo go
rapelelwa.Ga o tšwe toropongkgolo ye, ebile ga o tšwe nageng ye,
o tšwa Missouri. Yeo ke nnete. Eya pele tseleng ya gago morago
Missouri, o fodile, Jesu Kriste o go dira o fole.

Modimo ke Modimo.
181 Mohumagadi a dutšego thwi fa, thwi mo mafelelong a
mothalo, a rapela, o ne bothata bja pelo. O a dumela Jesu Kriste
o go dira o fole, mothepana? O a e dumela? Ka bothata bja pelo,
o dutše thwi fao o ntebeletše, o a dumela gore Modimo o tla go
dira o fole? Ee. O a e dumela? Ge o e dumela, e amogele, eya gae
gomme o fole.
182 Mohumagadi a dutšego thwi morago, wa bobedi ka gare,
fale yoo a nago le bothata bja mogodu, o a dumela Jesu Kriste
o go dira o fole? Go lokile. Gona eya gae, amogela phodišo ya
gago, Jesu Kriste o go dira o fole. A o na le karata ya thapelo,
mohumagadi? Ga o nayo? Ga o hloke e tee, o šetše o fodišitšwe,
Modimo o go dira o fole. Bjale o tseleng ya gago.
183 O kgwathile eng? O kgwathile eng? Moprista yo Mogolo,
Jesu Kriste, Morwa wa Modimo, Moprista yo Mogolo yoo a
kgonago go kgwathwa ke maikutlo a mabofokodi a rena. Ke
hlohla batheeletši ba, Leineng la Jesu Kriste, go dumela seo go
ba bjalo, le go bona se Moya wo Mokgethwa o tla re direlago. O
ne tumelo ka go Modimo, o se belaele.
184 Mohumagadi yo fa, a re basetsebane seng sa rena? Ge seo e
le nnete, phagamiša seatla sa gago. Ga se nke ra ke ra kopana,
eupša geModimo a ka nkutollela mathata a gago, a o tla ntumela
go ba moprofeta wa Modimo, goba, mohlanka wa Gagwe? A o a
dumela gore Moya wa Modimo, gore bjale o…? A o a dumela
gore Moya wa Modimo o sepela godimo ga gago?
185 Gare ga ka lemosadi go tla Seetša sela. Ke ba bakae ba kilego
ba bona seswantšho sa Sona seo ba nago naso ka Washington?
Sona sese se eme, thwi gare ga ka le mosadi. A ga le bone Seo se
sepelela godimo ga mosadi? Seseo Sona.
186 Ga a mo bakeng sa yenamong, o mo bakeng sa yo mongwe
gape, yoo ke morwedi wa gago e sego wa madi. Yeo ke nnete.
Gomme ga a dule fa le yena, o tšwa Georgia, gomme o na le
bothata bja letšhogo bjo bo mo dirago gore a be le polelo, bogole
bja polelo, le go ya pele. Gomme ke a bona o apešitšwe ke moriti,
gape, ke modiradibe, ga se a amogela Kriste bjalo ka Mophološi
wa sebele, seo ke O RIALO MORENA. Yeo ke therešo, a ga se

yona? Sepela, e hwetše ka tsela ye o e dumetšego. Modimo a be
le wena.
187 O a dumela, mohumagadi? Wena mo? O a dumela gore
Modimo o kgona go mpotša mathata a gago? Go utolla go wena
bjalo ka ge A dirile go ba bangwe, gomme bjalo ka ge A dirile
dinakong tša Beibele, o a e dumela?
188 Bjale yo mongwe o dirile se sengwe. Mo—mo mokgalabje
a dutšego, monna a dutšego morago fale, thwi morago mo o
ntebeletše, yo a nago le se sengwe sa phošo ka leoto la gago,
o lebanwe ke karo, mohlomphegi. A o na le karata ya thapelo,
mohlomphegi? Ga o na le karata ya thapelo. Eupša o be o dutše
fao o dumela. A yeo e be e le nnete? O be o dutše fao o dumela, a
o be o se? Ge yeo e le nnete, emelela ka maoto a gago. Emelela ka
maoto a gago. A yeo ke therešo? Šišinya seatla sa gago. Go lokile,
eya gae, Jesu Kriste o go dira o fole. O kgwathile Moprista yo
Mogolo yoo a kgonago go kgwathwa ke maikutlo a mabofokodi
a rena. O na le tumelo ka go Modimo, o se ke wa kamaka.
189 Monna yola o kgwathile eng? E be e le eng? O be a rapela.
O bone se sengwe se eya pele, o be a ithapelela yenamong. O
tsebile o be a ka se kgone go tsena ka mothalong, o be a se ne
karata ya thapelo, eupša o kgwathile Sengwe, gomme Moya wo
Mokgethwa o retologa go dikologa, gomme O be a le fao, go be
go le Morongwa yola a eme ka godimo ga gagwe, Seetša sela se
sepela go mo dikologa. Gomme ke bone go be go le se sengwe
mo leotong la gagwe tlase fa seo dingaka di nyakago go šoma ka
sona. Yeo ke therešo tlwa. Ge o ka dumela ka pelo ya gago yohle,
o ka se tsoge wa swanela go ba le karo yeo.
190 A le a dumela gore Modimo o gona, Moya wo Mokgethwa,
Alefa yoMogolo, Omega?Nnete, Yena keModimo. Yena kamehla
ke Modimo. Ge A kile a ba Modimo, O sa le Modimo, gomme ka
mehla O tla ba Modimo, Yena a ka se kgone go fetoga, Yena ke
mohlokamagomo.
191 A yo kemohumagadi yo a latelago? Mohumagadi, geModimo
a ka nkutollela feela se sengwe ka bophelong bja gago, goba se e
lego phošo ka wena, a o tla dumela? Dilo tše, dipono, di nyakile
go go bolaya. O boifa kankere. Yeo ke nnete. O bile le karo mo
letsweleng la gago, gomme o a boifa e tla morago gape. Bjale, yeo
ke therešo. A yeo ke nnete? Phagamišetša diatla tša gago godimo
go batho ge yeo e le nnete.
192 Gabotse, o se ke wa tšhoga, go na le Moreku ka Gileada,
gomme go na le Matwetwe, gape, Yo a ka kgonago go šoma ntle
le thipa, Yo a dirilego karo ya mathomo ka serapeng sa Edene,
gomme o tšere mme Efa go tšwa lehlakoreng la Adama. A o a
dumela Yoo ke Yena a lego gona? O a dumela gore Yena ke Yena
Yo a go tsebago? Gona sepela gomme o Mo dumele gomme o ka
se tsoge wa dirwa karo, gomme kankere e tla go tlogela. Leineng
la Morena, a nke go be bjalo.

Ke tšwelapele ke ekwa mo—mo moya o nagana gore ke bala
menagano ya batho bale. Ga ke kgone go e hwetša, gomme ge ke
dira, ke ya go le botša ke mang.
193 O dutše thwi fale ka TB, moisa yo monnyane, o na le karata
ya thapelo? Ga o nayo? Eupša o na le TB. Matwetwe yo Mogolo
o eme kgauswi le wena. O kgwathile eng, mohlomphegi? O ya go
hwa ge o dutše fale. Mo amogele, e dumele. Emelela ka maoto
a gago gomme o dumele, gomme o tla fodišwa bolwetši bjoo bja
mafahla. Leineng la Jesu Kriste, e dumele.
194 Mo, a nke monna yo a tle mo motsotso feela, molwetši. Mo,
wena, bea seatla sa gago godimo ga sa ka.Kemosetsebje gowena.
Ge Modimo a ka nkutollela se bothata bja gago e lego, a o tla
nkamogela bjalo ka mohlanka wa Gagwe le go dumela gore Jesu
Kriste ke Morwa wa Gagwe? O tla dira? Gabotse, seemo sela sa
asma se tla go tlogela nako yeo. Letago go Modimo!

Ke be ke se ka mo lebelela.

Lebelela fa, etla fa. A o dumela bothata bjola bja pelo bo a
go tlogela? Gabotse gona, eya pele tseleng ya gago, o hlalala, o
re, “Ke a Go leboga, Morena.”

Le wena o na le asma. Go lokile, sepela, o se ke—o se ke wa
belaela, o tla ya ka godimo ga yona gomme wa fola.
195 O a dumela, ka pelo ya gago yohle? Go ka reng ge ke se ka
bolela selo go wena, a o tla e dumela? Leineng la Morena Jesu,
eya gomme o fole, gore batho ba bangwe ba kgone go kwešiša le
go bona.
196 Go lokile. Bjale, eya o je selalelo sa gago, seemo sela sa
letšhogo, bothata bja mogodu bo go tlogetše, gore o kgone go
ya tseleng ya gago le go hlalala, gomme o re, “Ke a Go leboga,
Morena, go mphodišeng.” Amene. Eba le tumelo ye botse boka
yeo.

O a dumela gore atheraithisi e tla go tlogela, gomme o tla ba
gabotse?Go lokile, eya pele tseleng ya gago, gomme o re, “Leboga
Morena.”
197 O tla swanela go ba le karo bakeng sa sešo sela, ge Modimo
a sa se tloše go wena. A o a dumela O tla e dira? Go lokile,
phagamišetša seatla sa gago godimo, amogela Morena Jesu bjalo
ka Mofodiši wa gago, gomme o ye o dumela.

O a dumela bothata bjola bja mokokotlo bo ya go go tlogela?
Go lokile. E no thoma tseleng ya gago, o hlalala.

A le a dumela ntle kua? A le kgotsofetše gore Jesu Kriste,
Morwa wa Modimo…?

Bothata bja gago bjamokokotlo, le bjona, bo go tlogetše, gore
o kgone go no ya tseleng ya gago o hlalala, gomme—gomme o
thabe, gomme o dumele.

Bothata bja pelo, letšhogo, e no tšwelapele o eya, o re, “Ke a
Go leboga, Morena, go ntira ke fole.”
198 A o dumela ka pelo ya gago yohle? Ke ba bakae ba dumelago?
Ke ba bakae ntle fao? A go na le Moreku ka Gileada? A go na le
Matwetwe mo, le gona? Ke Yena Matwetwe yo mogolo, Morwa
wa Modimo.
199 Ba bangwe ba lena batho ba go tlaišega, go reng ka lena
godimo ga khote, leako, goba e ka ba eng e lego? Yoo ke yena a
nnoši ke mmonago mo nakong ye. A o dumela se o se bonago go
ba Modimo? O a dira? Ge nka kgona go go fodiša, mohumagadi,
le go go tloša go leako lela, ke tla e dira, eupša nka se kgone
go e dira, ke nna motho. Eupša a o a dumela gore Jesu Kriste a
ka kgona go e dira? Ge A ka nkutollela ka Moya wo Mokgethwa
wa Gagwe gobaneng o robetše fale gomme bothata bja gago ke
eng, a o tla Mo dumela? A nke A e fe. Ntebelele. Ke bolela gore
e sego…Bjalo ka ge Petro le Johane, hwetšang šedi ya lena go
tšwa go ka moka ga bona, ba rile, “Re lebelele.” Eliya o rile, “Ge
e be e se gore ke hlomphile bogona bja Josafate, ebile ke be nka
se go lebelele.”
200 O apešitšwe ke moriti go iša lehung, ke bothata bja pelo,
go kgahla ga madi ka pelong. Yeo ke therešo. Dingaka ga di
kgone go dira selo ka yona, Modimo a ka kgona. O a e dumela? O
amogela phodišo ya gago? Gona tsoga. Leineng la Jesu Kriste,
tšea malao a gago, eya gae, gomme o fole. A o dumela Jesu
Kriste go ba Morwa wa Modimo, gomme nna go ba moprofeta
wa Gagwe? Ga o belaele ka moriti o tee wa pelaelo, emelela ka
maoto a gago, gomme o tšee malao a gago, gomme o ye gae. Ge o
ka e dira gomme wa se belaele, o tla hwetša…Oo, o ka kgona go
emelela, etšwela go tloga fao. Leineng la Jesu Kriste, e dumele.
201 Šole yena, o a emelela.
202 Ke ba bakae ka moka ga lena le dumelago ka pelo ya lena
yohle? Phagamišetša seatla sa gago godimo. Emelela ka maoto
a gago. Ga ke kgathale se e lego phošo ka wena, ge o golofetše,
sefofu, sefoa, semuma, seo ga se gobatše. Emelela ka maoto a
gago. Yeo ke yona, emelela. Ga go tshwenye, šeba ba bangwe
ba emelela. Batho ba go babja, batho ba go tlaišega ba emelela
ka maoto a bona. Bothata ke eng? Ke Jesu Kriste, Morwa wa
Modimo.

Bjale a re—a re rapeleng mmogo.
203 O Morena, Mohlodi wa Magodimo le lefase, Mothomi wa
Bophelo bjo Bosafelego, romela Moya wa Gago godimo ga batho
ba. Go na le Moreku ka Gileada, go na le Matwetwe. O Morena,
bjalo ka ge mosadi yo a robetše, a ehwa godimo ga khote ye a
tsogetše godimo a Go fa tumišo le letago, mosadi yo mongwe wa
segole a tsogela godimo, le yena, ba bangwe, ke maatla a Gago,
Morena.

204 Sathane, o lahlegetšwe ke ntwa, Jesu Kriste o go fentše. O
fentšwe, ga o ne tokelo ya semolao. O mofori, gomme re bitša
seatla sa gago. Gomme, Leineng la JesuKriste, etšwa go batho ba
gomme o ba tlogele! Moya wa bolwetši, le tlaišego, le malwetši,
etla, gomme a nke ba fole!
205 Mosadi o eme ka maoto a gagwe, mosadi yo wa segole o
maotong a gagwe, ba bangwe ba godimo ga maoto a bona.
Modimo o go fodišitše ge o e dumela. Ge o e dumela, phagamiša
diatla tša gago, Mo fe tumišo. Sepela, Leineng laMorena, gomme
o fodišwe. 

